
II Ciljevi izmjene

Centar ženskih prava izražava duboku zahvalnost članovima i članicama fokus grupe koji su svojim stručnim 

znanjem, iskustvom i posvećenošću dali ključan doprinos verifikaciji nalaza analize i unapređenju kvaliteta 

aktivnosti i publikacija koje je  Centar provodio u okviru projekta „Smanji rizik – Povećaj sigurnost žena žrtava 

nasilja“.

Njihovo aktivno učešće u procesu validacije kvantitativne i kvalitativne analize, usmjerene na identifikaciju 

povezanosti između upotrebe i zloupotrebe malog oružja i lakog naoružanja u slučajevima nasilja u porodici sa 

smrtnim ishodom, bilo je od neprocjenjive važnosti za osiguranje tačnosti, relevantnosti i primjenjivosti nalaza. 

Time su direktno doprinijeli jačanju multisektorske platforme za prevenciju nasilja i kontrolu naoružanja, te 

unapređenju zaštite ljudskih prava žena žrtava nasilja.

Posebnu zahvalnost upućujemo sljedećim članovima fokus grupe:

Šemsudin Fuško, Kantonalno tužilaštvo SBK

Đurđica Kovač, Ministarstvo unutrašnjih poslova ZDK

Adisa Kadušić, Kantonalno tužilaštvo ZDK

Suzana Stanišić, Ministarstvo unutrašnjih poslova SBK

Faruk Begić, Ministarstvo unutrašnjih poslova ZDK

Dario Stupar, Ministarstvo unutrašnjih poslova SBK

Nedžad Korajlić, Univerzitet u Sarajevu – Fakultet za kriminalistiku, kriminologiju i sigurnosne studije

Amer Smailbegović, DT Care

Njihova stručnost i predanost predstavljaju temelj za daljnje unapređenje institucionalnih odgovora na nasilje 

nad ženama i jačanje sigurnosnih mehanizama u Bosni i Hercegovini.

IZRAZ ZAHVALNOSTI 

II Ciljevi izmjene

Ova analiza istražuje uzročno-posljedičnu vezu između posjedovanja malog oružja i femicida u Bosni i Hercegovini, s 

fokusom na pravne, institucionalne i društvene aspekte koji omogućavaju ili otežavaju prevenciju rodno zasnovanog nasilja. 

Dokument je razvijen u okviru projekta „Smanji rizik – Povećaj sigurnost žena žrtava nasilja“, s ciljem da doprinese donošenju 

boljih politika kontrole oružja i zaštite žena od nasilja.

BiH, kao postkonfliktno društvo, suočava se sa širokom dostupnošću legalnog i ilegalnog vatrenog oružja, što značajno 

povećava rizik od smrtonosnog nasilja nad ženama. U čak 50% analiziranih slučajeva femicida u BiH korišteno je vatreno 

oružje, što jasno ukazuje na direktnu povezanost između dostupnosti oružja i smrtonosnih ishoda.

Dokument analizira pravni okvir na međunarodnom, entitetskom i kantonalnom nivou, uključujući Strategiju kontrole malog i 

lakog oružja, kao i zakone o zaštiti od nasilja u porodici. Također su analizirani medijski narativi, studije slučaja i sudska 

praksa, kako bi se utvrdilo koliko su postojeće politike efikasne u prevenciji femicida.

Femicid u BiH se rijetko dešava iznenada – on je vrhunac dugotrajnog, prijavljenog ili neprijavljenog nasilja nad ženama, 

često uz prethodne signale koje sistem ne prepoznaje ili ignoriše. Naslijeđe rata, široka dostupnost oružja, institucionalne 

slabosti i patrijarhalni društveni obrasci dodatno pogoršavaju ovu situaciju.

Uprkos postojećim zakonima, institucionalni odgovori ostaju fragmentirani i nedovoljno efikasni. Zakoni o oružju u BiH nisu 

harmonizirani među kantonima, a propisi o oduzimanju oružja licima prijavljenim za nasilje često se ne primjenjuju 

dosljedno. Uz to, mediji rijetko problematiziraju vezu između oružja i femicida, često koristeći jezik koji umanjuje 

odgovornost počinitelja i viktimizira žrtve.

Analiza pravnog okvira, medijskog diskursa, sudske prakse i tri detaljne studije slučaja jasno ukazuju da su institucije 

nedovoljno pripremljene da efikasno reaguju na rane znakove rizika. Uprkos postojanju zakonskih alata, kao što su zaštitne 

mjere i mogućnost oduzimanja oružja, njihova upotreba je selektivna i često zakašnjela.

Preporuke za efikasniju prevenciju femicida uključuju:

Harmonizaciju zakona o oružju na kantonalnom nivou i njihovo usklađivanje s međunarodnim standardima 

(npr. EU Direktiva 2021/555),

Uvođenje obavezne procjene rizika i pravovremenog oduzimanja oružja licima prijavljenim za nasilje,

Jačanje međuinstitucionalne saradnje i razmjene podataka,

Rodno senzitivnu obuku za pravosuđe, policiju i socijalne službe,

Razvoj medijskih standarda za odgovorno izvještavanje o femicidu,

I uključivanje zajednice u preventivne i edukativne programe, posebno u rizičnim sredinama.

Femicid u BiH mora biti prepoznat kao sistematski, društveno i institucionalno uslovljen fenomen, a ne kao izolovani 

slučajevi porodične tragedije. Prevencija femicida zahtijeva odlučnu i koordinisanu akciju – od zakonodavne reforme, preko 

osnaživanja institucija, do promjene društvenih normi koje perpetuiraju rodnu neravnopravnost i nasilje.

IZVRŠNI SAŽETAK



II Ciljevi izmjene

OBIM IZVJEŠTAJA:

Analiza zakonskog okvira: Detaljno ispitivanje federalnih i kantonalnih zakona koji regulišu posjedovanje i upotrebu malog 

oružja u kontekstu nasilja nad ženama u Bosni i Hercegovini.

Evaluacija provedbe zakona: Procjena efikasnosti postojećih zakona u praksi, uključujući identifikaciju prepreka i nedostataka 

u njihovoj implementaciji.

Analiza sudskih postupaka: Pregled sudskih presuda koje uključuju upotrebu malog oružja u slučajevima femicida i nasilja 

nad ženama, s fokusom na kaznene politike i rodnu senzibilisanost.

Analiza medijskog sadržaja: Praćenje i analiza medijskog izvještavanja o slučajevima femicida povezanih s oružjem, te 

procjena utjecaja medija na javnu svijest.

Studije slučaja: Detaljne analize odabranih slučajeva femicida koji ilustriraju ključne aspekte problema.

CILJEVI IZVJEŠTAJA

Identifikacija uzročno-posljedičnih veza: Razumijevanje kako posjedovanje malog oružja doprinosi nasilju nad ženama i 

femicidu u BiH.

Procjena zakonske adekvatnosti: Evaluacija koliko postojeći zakoni efikasno sprečavaju zloupotrebu oružja u nasilju nad 

ženama.

Unapređenje zakonske regulative: Predlaganje konkretnih izmjena i dopuna zakona na kantonalnom nivou radi bolje zaštite 

žena i djevojčica od nasilja.

Podizanje javne svijesti: Skretanje pažnje javnosti na problem femicida povezanog s oružjem kroz analizu medijskog 

izvještavanja.

Poboljšanje prevencije i intervencije: Kroz analizu sudskih postupaka i studije slučaja, identificirati ključne tačke za 

intervenciju i prevenciju nasilja.

Doprinos usaglašavanju zakosnkoh okvira sa međunarodnim standardima: Osigurati da se zakoni i prakse u BiH usklade s 

međunarodnim standardima i obavezama koje je BiH preuzela.

Bosna i Hercegovina, kao postkonfliktna država, suočava se s izraženim rizikom od zloupotrebe malog oružja i lakog naoružanja, 

kako legalnog, tako i nelegalnog. Ovo predstavlja ozbiljan izazov za sigurnost građana, posebno u kontekstu prevencije femicida, 

koji je često povezan s upotrebom vatrenog oružja u nasilju u porodici.Naslijeđe konflikta, koje uključuje rasprostranjenost 

nelegalnog oružja i potencijalno povećanu toleranciju na nasilje, dodatno pogoršava situaciju. 

Iako podaci Ministarstva sigurnosti BiH ukazuju na kontinuirane napore u uništavanju oružja, kao što je uništenje 3.939 komada 

oružja samo u decembru 2024. godine, prisutnost vatrenog oružja u domaćinstvu i dalje predstavlja značajan rizik za eskalaciju 

nasilja do smrtonosnog ishoda.

Kontrola malog oružja i lakog naoružanja je ključna za zaštitu žena od nasilja i smanjenje rizika od femicida, koji predstavlja 

ozbiljnu prijetnju sigurnosti žena i javnom zdravlju u BiH. Posebno je alarmantan i zabrinjavajući podatak da je u čak 31 od ukupno 

62 slučaja femicida[1], što čini zastrašujućih 50%, ubistvo izvršeno vatrenim oružjem. Visoka stopa femicida prilikom kojih je 

upotrijebljeno vatreno oružje otvara ozbiljna pitanja o dostupnosti oružja, efikasnosti kontrola i adekvatnosti mjera za sprečavanje 

da opasne osobe dođu u posjed vatrenog oružja, dodatno naglašavajući hitnost sveobuhvatnog pristupa u prevenciji rodno 

zasnovanog nasilja, te naglašava direktnu vezu između dostupnosti vatrenog oružja i smrtonosnih ishoda u slučajevima nasilja nad 

ženama.

Prevencija femicida zahtijeva sveobuhvatan pristup, uključujući jačanje zakonskih okvira, unapređenje mehanizama kontrole oružja 

i podizanje svijesti o nasilju nad ženama, kako bi se stvorilo sigurnije okruženje za sve građane. Zakonodavac je prepoznao 

društvenu opasnost nasilja u porodici i neophodno je da se radi na podizanju svijesti svih društvenih aktera o tome u kojoj mjeri je 

femicid društveno opasna pojava i koje su posljedice. Ovaj prepoznati rizik zahtijeva hitnu i sveobuhvatnu akciju na svim nivoima 

društva. Femicid, kao najekstremniji oblik rodno zasnovanog nasilja, predstavlja grubo kršenje ljudskih prava, širi strah među 

ženama, ima ozbiljne društvene i ekonomske posljedice, i posebno negativno utiče na djecu.

Posljedice uključuju gubitak života, traumu za porodice, psihološke probleme, društvenu izolaciju i nepovjerenje u institucije. 

Podizanje svijesti o femicidu i njegovim posljedicama ključno je za promjenu društvenih normi i stvaranje sigurnijeg okruženja za 

sve žene, a to se postiže kroz edukaciju, obuku stručnjaka, podršku žrtvama, promjenu zakona i saradnju institucija.

1.   UVOD

1.1 Pozadina i značaj problema

[1] Podatak prikupljen analizom medijskih natpisa o femicidu u periodu od januara 2019.godine do oktobra 2024.godine 

1.2 Obim i ciljevi izvještaja

1.   UVOD

[2] https://www.msb.gov.ba/PDF/260220211.pdf 

Centra ženskih prava je u periodu od oktobra 2024.godine do februara 2025.godine proveo istraživanje sa fokusom na analizu 

uzročno-posljedičnih veza između posjedovanja malog oružja i femicida, s posebnim osvrtom na zakonodavn i okvir  i relevantne 

 politike u Bosni i Hercegovini. Metodologija obuhvata kako zakonski okvir, tako i praktične aspekte problema, uključujući analizu 

sudskih postupaka, medijsko izvještavanje i studije slučaja.

Prilikom analize pravnog okvira fokusirali smo se na međunarodne standarde u kontroli malog oružije i lakog naoružanja, 

relevantne strategije i politike u Bosni i Hercegovini, kao i na analizu pozitivno pravnih propisa u Federaciji Bosne i Hercegovine.

Analizirani su kantonalni zakoni o kontroli malog oružja i lakog naoružanja, s posebnim fokusom na njihovu primjenu u kontekstu 

nasilja nad ženama. Uporedbom zakonskih normi u kantonima istraživali smo   razlike u regulativi i njihova efikasnost. Posebnu 

pažnju smo posvetili  rodno specifičnim elementima zakona, kako bi se utvrdilo prepoznaju li postojeći zakoni specifične opasnosti 

posjedovanja oružja po žene. Za cjelovit uvid u problematiku dodatno su analizirani Zakon o krivičnom postupku Federacije BiH, 

Krivični zakon Federacije BiH te Zakon o zaštiti od nasilja u porodici i nasilja nad ženama u Federaciji BiH.

Od 2013. godine Centar ženskih prava prati i analizira sudske presude u slučajevima nasilja u porodici i rodno zasnovanog nasilja. 

Anaitički izvještaj za 2023.godinu je posebno podcrtao slučajeve u kojima je korišteno malo oružije ili lako naoružanje, te na koji 

način su upotreba malog oružija i lakog naoružanja tretirani u određivanju olakšavajućih i otežavajućih okolnosti.

U okviru ovog istraživanja, analizirano je oko 400 medijskih objava o femicidu za period od 2019. do 2024. godine. Analiza je 

obuhvatila različite medijske formate, uključujući online portale, štampane medije i televizijske izvještaje. Cilj analize bio je da se 

utvrdi način na koji mediji izvještavaju o femicidu, sa posebnim fokusom na rodno specifične aspekte nasilja i upotrebu malog 

oružja. Tokom analize, zabilježena je frekvencija izvještavanja, kao i dominantni narativi i okviri koji su korišteni u medijskim 

objavama. Posebna pažnja posvećena je analizi jezika i terminologije, te načinu na koji su žrtve i počinitelji predstavljeni. Također, 

istraženo je da li i u kojoj mjeri mediji doprinose podizanju javne svijesti o problemu femicida, te da li promoviraju rodno osjetljivo 

izvještavanje.

Kako bi se na što adekvatniji način predstavilie uzročno-posljedične veze dostupnosti oružija, nasilja u porodici i femicida 

provedena je detaljna analiza tri odabrana slučaja femicida koji su se dogodili u periodu između 2019. i 2024. godine, a u kojima je 

korišteno malo oružje. Analizirani su profili počinitelja, okolnosti koje su dovele do zločina, primijenjene mjere prevencije i ishodi 

suđenja. Cilj ove analize bio je utvrditi nedostatke sistemske zaštite u svakom od ovih slučajeva. Posebna pažnja posvećena je 

analizi da li su postojali prethodni znakovi nasilja, da li su žrtve prijavljivale nasilje institucijama, te kako su institucije reagirale na te 

prijave. Također, analizirano je da li su postojale pravovremene i adekvatne intervencije policije, socijalnih službi i pravosudnih 

organa. Kroz analizu ovih studija slučaja, identificirani su ključni propusti u sistemu zaštite, uključujući nedostatke u provođenju 

  zakona, neadekvatnu koordinaciju između institucija, te nedostatak stručne podrške za žrtve nasilja. Ovi nalazi su poslužili kao 

osnova za formulisanje preporuka za unapređenje zakonske regulative i praksi u cilju prevencije femicida.

Nalazi istraživanja su verifikovani kroz konsultacije s relevantnim akterima, uključujući predstavnike policije, pravosuđa i nevladinih 

organizacija. U okviru projekta, formirana je fokus grupa od 10 članova, koju su sačinjavali predstavnici MUP-a ZE-Do kantona, MUP-

a SB kantona, kantonalnog tužilaštva ZE-Do kantona, kantonalnog tužilaštva SB kantona, Univerziteta u Sarajevu-Fakulteta za 

kriminalistiku, kriminologiju i sigurnosne studije te nevladinog sektora.

Na osnovu analize i diskusija u fokus grupi, predložene su konkretne izmjene i poboljšanja zakona na kantonalnom nivou. Također, 

u cilju verifikacije, provedeno je 10 intervjua s relevantnim akterima, koji su pružili dodatne uvide i perspektive. Ovaj proces 

verifikacije osigurao je da su nalazi istraživanja validni i da preporuke odražavaju potrebe i realnost na terenu.

Ova metodologija je omogućila   sveobuhvatno razumijevanje utjecaja malog oružja i lakog naoružanja na femicid u Bosni i 

Hercegovini, te dala osnovu za razvoj preporuka koje će doprinijeti unapređenju zakonske regulative i smanjenju nasilja nad ženama

1.3 Metodologija

1.4 Definicije

Prilikom analize i izrade izvještaja, koristili smo se definicijom malog oružja i lakog naoružanja koje su sadržane u Strategiji Bosne i 

Hercegovine za kontrolu malog oružja i lakog naoružanja 2021-2024. Ova strategija pruža sveobuhvatan okvir za razumijevanje i 

regulisanje pitanja vezanih za malo oružje i lako naoružanje, uključujući definicije, klasifikacije i standarde koji su relevantni za 

kontekst našeg istraživanja.

Definicija malog oružja i lakog naoružanja – SALW [2]:

„Malo oružje i lako naoružanje je naoružanje koje može nositi jedan čovjek, napravljeno ili prilagođeno vojnoj specifikaciji za upotrebu 

smrtonosnih instrumenata rata.

Malo oružje je široko kategorizirano kao ono oružje namijenjeno za upotrebu od strane individualnih pripadnika oružanih ili sigurnosnih 

snaga. Ono uključuje revolvere i automatske pištolje; puške i karabine; poluautomatske puške; jurišne puške; i lake puškomitraljeze.

1.   UVOD1.3 Metodologija
Lako naoružanje je široko kategorizirano kao ono naoružanje namijenjeno za upotrebu od strane nekoliko pripadnika oružanih ili 

sigurnosnih snaga koji mu služe kao posada.  Ono obuhvata teške mitraljeze, ručne i montirane lansere granata; prenosivo protuzračno 

naoružanje; prenosivo protutenkovsko naoružanje; bestrzajne puške, prenosive lansere protutenkovskih projektila i raketnih sistema; 

prenosive lansere protuzračnih projektila, te minobacače kalibra manjeg od 100 mm.“

Strategije i politike u BiH još uvijek ne definišu fenomen femicida[3] kao takav, te u svrhu ovog izvještaja smo koristili važeće 

definicije usvojene na od strane Ujedinjenih nacija i Evropske Unije.

Iako Ujedinjene nacije prepoznaju femicid kao globalni problem, ne postoji jedinstvena, formalna definicija. Međutim, definicija se 

razvija kroz rad različitih agencija i organizacija unutar UN-a, a posebno UN Women[4] koje definišu feimicid kao: „Femicid (se 

definiše kao namjerno ubistvo s rodnom motivacijom. Razlikuje se od ubistava, gdje motiv za ubistvo nije rodno zasnovan.“ U 

Evropskoj Uniji femicid je definisan kao: “Ubistvo žene od strane intimnog partnera i smrt žene kao rezultat prakse koja je štetna za 

žene.“[5]

[6] https://dataunodc.un.org/dp-femicide

2.1 Globalna statistika i trendovi

2. VEZA IZMEĐU MALOG ORUŽJA I FEMICIDA: 

GLOBALNI I NACIONALNI PREGLED

Femicid je prisutan u ljudskom društvu od njegovog postanka. Iako pravni okvir u Bosni i Hercegovini još uvijek ne prepoznaje 

femicid kao zasebno krivično djelo, on je itekako prisutan i ima dalekosežne posljedice na pojedinke, njihove porodice i širu 

društvenu zajednicu.

Nejednaki odnosi moći, rodni stereotipi, štetne društvene norme i sistemska diskriminacija žena i djevojčica uzrokuju rodno 

zasnovano nasilje. Ovo nasilje se ne dešava kao izolovani incident, već najčešće kao dio kontinuuma višestrukih i povezanih oblika 

nasilja koje žene doživljavaju kod kuće, na radnim mjestima, u školama ili javnim prostorima. Seksualno uznemiravanje i drugi 

oblici seksualnog nasilja dodatno produbljuju ovaj problem. Posebno alarmantna dimenzija rodno zasnovanog nasilja javlja se 

kada je počinilac član porodice, intimni partner ili bivši partner. Ukoliko nasilje ne bude prepoznato i spriječeno, često eskalira u 

femicid, kao njegovu najekstremniju i najbrutalniju manifestaciju.

Prema podacima dostupnim na portalu Kancelarije Ujedinjenih nacija za droge i kriminal (UNODC)[6], na globalnom nivou 63% 

ubistava žena počinili su ljudi koje su žrtve poznavale, pri čemu čak 56% tih slučajeva uključuje članove porodice ili intimne 

partnere (bivše ili sadašnje).

Femicid se izdvaja od drugih ubistava po nekoliko ključnih karakteristika:

Rodna motivacija – Za razliku od drugih ubistava, femicid nije rezultat slučajnog nasilja ili kriminalnog obračuna, već je 

motivisan rodnim faktorima, odnosno činjenicom da je žrtva žena. Počinioci ga često vide kao „kaznu“ za nepoštovanje 

tradicionalnih rodnih uloga ili pokušaj žene da napusti nasilnu vezu.

Blizak odnos između žrtve i počinioca – Većina slučajeva femicida uključuje počinioce koji su bili u bliskoj vezi sa žrtvom, 

najčešće članove porodice, intimne partnere ili bivše partnere. U BiH, čak 91% ubistava žena počine upravo te osobe, što 

pokazuje da femicid nije slučajan čin, već često posljedica dugotrajnog nasilja.

Povezanost s kontinuumom nasilja – Femicid rijetko dolazi iznenada; najčešće je vrhunac dugotrajnog rodno zasnovanog 

nasilja, uključujući fizičko, psihološko, ekonomsko i seksualno nasilje. Mnoge žrtve prije ubistva doživljavaju prijetnje, 

maltretiranje i zlostavljanje.

Društveni i kulturološki faktori – Društvene norme, rodni stereotipi i institucionalna tolerancija prema nasilju nad ženama 

doprinose njegovom ponavljanju. U nekim društvima, uključujući BiH, femicid može biti normalizovan ili neadekvatno 

sankcionisan, što stvara atmosferu nekažnjivosti.

[7] https://dataunodc.un.org/dp-femicide
[8] https://www.seesac.org/f/docs/Armed-Violence/In-Focus-Armed-Violence-Monitor-on-Firearm-Incidents-in-the-Context-of-Dom.pdf
[9] https://www.seesac.org/AVMP/

2.2 Femicid u kontekstu Bosne i Hercegovine

Način izvršenja – U mnogim slučajevima femicida koristi se ekstremna brutalnost, mučenje ili ponavljani činovi nasilja prije 

smrti, što ga razlikuje od drugih ubistava koja su često motivisana ekonomskim razlozima, kriminalnim sukobima ili trenutnim 

konfliktima.

Neadekvatna pravna zaštita i prevencija – Za razliku od drugih ubistava, femicid je često posljedica institucionalnog propusta 

da se zaštite žene od prethodnog nasilja. U BiH femicid nije pravno prepoznat kao posebno krivično djelo, što otežava njegovo 

praćenje i prevenciju.

Ove specifičnosti pokazuju da femicid nije samo "još jedno ubistvo", već društveni fenomen duboko ukorijenjen u nejednakosti i 

diskriminaciji žena, zahtijevajući posebne pravne i društvene mjere za njegovo suzbijanje

Ono što posebno izdvaja dinamiku femicida u BiH u odnosu na druga krivična djela jeste snažna korelacija između žrtve i 

počinioca. Statistički podaci za BiH su još alarmantniji. U čak 90% slučajeva ubistava žena, počinilac je bio osoba koju je žrtva 

poznavala, a od tog broja čak 88% su članovi porodice ili bivši partneri[7].

Dodatno zabrinjava podatak iz izvještaja Regionalnog Centra za kontrolu malog i lakog oružja (SEESAC)[8], objavljenog 2022. 

godine, koji navodi da je BiH druga u regionu po broju smrtnih ishoda uzrokovanih vatrenim oružjem u kontekstu nasilja u porodici. 

Ozbiljnost ovog problema potvrđuje i trend porasta smrtnih slučajeva povezanih s vatrenim oružjem, što je dokumentovao 

AVMP[9]. U istom periodu, broj smrtnih slučajeva uzrokovanih vatrenim oružjem u kontekstu nasilja u porodici premašio je broj 

smrtnih slučajeva u bilo kojoj drugoj vrsti incidenata obuhvaćenih AVMP-om, uključujući one u krivičnom kontekstu, sukobe na 

javnim mjestima i neutvrđene pucnjave.

Ovi podaci ukazuju na hitnu potrebu za institucionalnim prepoznavanjem rizika da do femicida ne dođe, unapređenjem pravnog 

okvira pogotovo onog koji se odnosi na kontrolu oružja i municije i donošenjem sistemskih mjera za prevenciju i zaštitu žena od 

nasilja koje može rezultirati smrtnim ishodom.

2.3 Uloga malog oružja u eskalaciji nasilja u porodici

Nasilje u porodici i moć su usko povezani. Moć je u srži nasilja u porodici, jer nasilnik koristi nasilje kako bi uspostavio i održao 

kontrolu nad žrtvom.

Prisutnost malog oružja i lakog naoružanja u domaćinstvu značajno povećava rizik od eskalacije porodičnog nasilja ka 

smrtonosnom ishodu. U kontekstu već postojećeg nasilja, dostupnost vatrenog oružja omogućava počiniocu da brzo i efikasno 

primijeni smrtonosnu silu, čime se direktno ugrožava život žrtve. Ova dinamika posebno zabrinjava u slučajevima femicida, gdje 

podaci iz Bosne i Hercegovine ukazuju da su žrtve najčešće žene koje su prethodno bile izložene dugotrajnom nasilju od strane 

intimnog partnera ili člana porodice.

Prisutnost oružja u domaćinstvu ne samo da povećava rizik od ubistva žene, već i stvara trajnu atmosferu straha, kontrole i 

psihološke dominacije. Takvo okruženje dodatno otežava žrtvama donošenje odluke o napuštanju nasilne sredine i pristup 

zaštitnim mehanizmima.

U Bosni i Hercegovini, nasilje intimnog partnera sa smrtnim ishodom nesrazmjerno pogađa žene, koje čine čak 88% žrtava. Ovaj 

oblik nasilja pokazuje se smrtonosnijim od porodičnog nasilja uopšte, što dodatno naglašava potrebu za hitnim institucionalnim 

odgovorom.

Za potrebe ove kontekstualne analize izvršena je analiza   medijskog diskursa o femicidima s upotrebom oružja u Bosni i 

Hercegovini od 1. januara 2019. do 31. avgusta 2024.

Metodologija obuhvata praćenje načina izvještavanja, analizu rodno specifičnih aspekata nasilja, te medijsku pokrivenost kampanja 

za podizanje svijesti.

Uzorak čine online objave medija, uključujući portale štampanih izdanja, radio i TV emitera, te informativne portale. Analizirano je 

62 slučaja ubistava, s posebnim fokusom na 31 slučaj (50%) izvršen vatrenim oružjem. Ukupno je pregledano gotovo 400 online 

objava, od čega je 200 posvećeno slučajevima s vatrenim oružjem.

Cilj je bio utvrditi kako mediji izvještavaju o femicidima, te doprinose li kroz svoje objave o podizanju svijesti o rodno zasnovanom 

nasilju i problemu malog oružja.

[11] https://arsbih.gov.ba/nasilje-nad-zenama-i-nasilje-u-porodici/

2.4 Sociokulturološki faktori koji doprinose femicidu i 
upotrebi malog oružja

Istovremeno, zabilježen je zabrinjavajući porast zloupotrebe vatrenog oružja, uključujući incidente, ubistva, nesrećne slučajeve, 

samoubistva, kao i nasilje u porodici i nad intimnim partnerima. Ovi trendovi ukazuju na hitnu potrebu za harmonizacijom 

zakonodavstva, unapređenjem kontrolnih mehanizama i jačanjem multisektorskog odgovora na rodno zasnovano nasilje.[10].

Femicid, najekstremniji oblik nasilja nad ženama, kompleksna je pojava čije razumijevanje zahtijeva analizu različitih faktora. 

Naučne spoznaje o nasilju u porodici, koje često prethodi femicidu, ukazuju na složenu interakciju faktora ličnosti (kako žrtve, tako i 

počinioca), faktora na porodičnom nivou (funkcioniranje porodičnog sistema, međuljudski odnosi i komunikacija) i, što je ključno za 

ovo poglavlje, sociokulturoloških faktora.

Sociolokulturološki   faktori, poput patrijarhalnih vrijednosti i tolerancije na nasilje, stvaraju plodno tlo za nasilje nad ženama. 

Patrijarhalne norme, koje favoriziraju mušku dominaciju i kontrolu, normaliziraju agresivno ponašanje i umanjuju autonomiju žene. 

U takvom okruženju, nasilje u porodici se smatra prihvatljivim ili se čak opravdava, a nedostatak adekvatnih mehanizama zaštite za 

žrtve dodatno pogoršava situaciju.

U Bosni i Hercegovini, nasilje u porodici i rodno zasnovano nasilje imaju zabrinjavajuće visoku prevalencu. Procjenjuje se da je 

svaka druga žena starija od 15 godina iskusila neki oblik rodno zasnovanog nasilja.[11] Ovi podaci ukazuju na duboko ukorijenjen 

problem koji zahtijeva hitnu i sveobuhvatnu akciju.

Sociokulturološki faktori igraju ključnu ulogu ne samo u nasilju nad ženama, već i u upotrebi malog oružja u slučajevima rodno 

zasnovanog nasilja. Tradicionalni koncepti muškosti, koji naglašavaju agresivnost i kontrolu, podstiču muškarce da koriste nasilje 

kao sredstvo rješavanja sukoba. U predominantno patrijarhalnim kulturama, posjedovanje oružja se povezuje sa simbolom moći i 

statusa, što direktno utiče na ispoljavanje moći u nasilju u porodici.

Sveobuhvatan pristup prevenciji femicida zahtijeva rješavanje duboko ukorijenjenih socio-kulturoloških faktora, kao i jačanje pravne 

regulative i institucionalnih mjera. Posebno je važno naglasiti uzročno-posljedičnu vezu između posjedovanja oružja i femicida. 

Promjena društvenih normi, edukacija i podizanje svijesti ključni su koraci u stvaranju sigurnijeg okruženja za žene.

3.1 Metodologija

3. ANALIZA MEDIJSKIH IZVJEŠTAJA O FEMICIDU 

I MALOM ORUŽJU

3.2 Kvantitativna analiza

3.1 Metodologija

Najčešće vatreno oružje je pištolj, u 25 slučajeva (od 31). U jednom slučaju korištena je bomba, a u 5 slučajeva korištena je puška 

(obična, lovačka, automatska). Posjed automatske puške (u 3 slučaja ubistva) apsolutno nije naglašavan kao dodatno 

problematičan, obzirom da posjedovanje automatske puške u ličnom posjedu radi lične zaštite u BiH nije dozvoljeno.

Više od polovine počinilaca je u dobi između 31 i 50 godina (51,6%), jedna trećina je u dobi od 51 do 65 godina starosti. Jedan 

počinilac je u kasnim dvadesetim, a u dobi od preko 65 godina starosti je trojica počinilaca.

U   preko polovine slučajeva o kojim su mediji izvještavali   (16 od 31) počinilac je trenutni bračni, vanbračni partner ili momak, a 

skoro trećinu počinilaca (9 od 31) čine bivši partneri. Trenutni ili bivši intimni partneri čine 76% počinilaca (25 od 31).   Najčešće 

mjesto izvršenja je dom u kojem je žena živjela, i to u 3 od 4 slučaja (ukupno 19 ili 75%), gdje se u 42% slučajeva (ukupno 13) radi o 

zajedničkom domaćinstvu.

Ubistva žena koja su završila samoubistvom počinioca rezultiraju prije svega nevidljivošću ubistava u pravosudnom sistemu. Od 

ukupno monitoriranih 62 ubistva, 27 (43,55%) je završilo samoubistvom počinioca (47,62 u FBiH a 36,84 u RS). U takvim 

slučajevima mediji se pogotovo ne bave dokumentovanjem porijekla oružja, da li je je legalno ili ilegalno bilo u posjedu počinioca, 

obzirom da su slučajevi ubistava završili bez sudskog epiloga, pa time i istragom koja bi poslužila za podzanje optužnice, a koja 

medijima može biti dostupna.

U slučajevima 31 ubistva vatrenim oružjem 20 počinilaca (skoro 2 od 3 ili 64,52% - 71,43% u FBiH, a 55,56% u RS) izvršilo je 

samoubistvo, najčešće istim oružjem ili bombom. Prisutan je idikativan trend da se više od trećine samoubistava počinilaca 

femicida u BiH dešava u slučajevima ubistava žena vatrenim oružjem.

Članci u medijima rijetko problematiziraju pitanje legalnosti posjedovanja oružja. Ovi podaci u medijima se pojavljuju samo u 

slučaju procesuiranja i ukoliko se kao izvor pojave optužnice i presude u kojima se navodi legalnost posjedovanja oružja, ili podatak 

da je u pitanju službeno oružje/pištoj (u  jednom slučaju ubistva), ali ni to nije pravilo.

Samo u jednom slučaju mediji su iznijeli podatke o tome da je počinilac ubistvo izvršio ilegalno nabavljenim pištoljem, a koji je 

nabavio nakon što mu je u ranijem procesu za drugo djelo oduzeto ilegalno naoružanje (pištolj). U drugom slučaju to je bio službeni 

pištolj koji je počinilac nosio i upotrijebio kod izvršenja ubistva počinjenog u vremenu kada je bio izvan službe.

U praćenim člancima online medija nije zapaženo da se opsežnije i kontinuirano bave podizanjem svijesti javnosti kada je u pitanju 

rodno zasnovano nasilje, femicid i izvršenje femicida vatrenim oružjem. Uočljivo je da su angažovaniji članci koji izbjegavaju rodno 

stereotipan jezik uglavom zabilježeni na „ozbiljnijim“ portalima koji su online izdanja medija koji su ili TV kuće ili radio stanice čiji 

informativni sadržaji slove kao kritičko, objektivno, edukativno novinarstvo.

U moru medijskih sadržaja i portala mediji u nastojanju da privuku pažnju publike posežu za pisanjem naslova na način koji 

(možda) i izaziva veću pažnju. Time se kroz reklame i slični sadržaji koji prekidaju članak unovčavaju – donose medijima profit, ali 

šteta koja se time čini je nemjerljiva. Sadržaj tih članaka može imati jak uticajna javno mnijenje i upravo na taj način stvara se 

okruženje koje nije podržavajuće prema žrtvama nasilja, vrlo površno osjeća empatiju prema ubijenim ženama, nalazi opravdanje 

za ubicu, a potpuno ga „razumije“ kada nakon ubistva izvrši samoubistvo ili barem pokuša.

Nažalost, mediji prečesto u mnogome podsjećaju na brutalne komentare na socijalnim medijima, ali takav stav izražavaju na jezički 

„pristojniji“ način. Velika je razlika između napustila nasilnog partnera muža ili momka, koja jasno govori pozadinskom kontekstu 

ubistva, od napustila/ostavila partnera muža ili momka. Nadalje pisanje o tome da on (nasilnik) to nije mogao da podnese ili sa još 

većom dozom romantiziranja nije mogao da preboli, kao da ima namjeru „omekšati“ javnost i smanjiti nivo osude. Činjenicu da je 

nakon napuštanja nasilnog partnera žena stupila u drugu partnersku vezu, online mediji naizgled površno navode kao „imala je 

drugog partnera“. Propituje se njena (žrtvina) moralnost i indirektno opravdava čin ubistva.

Objave i članci uglavnom budu potaknuti akutnim slučajevima ubistva. Uz objavljivanje informacije o najnovijem slučaju ubistva 

navedu kao podsjećanje listu sa podacima o ranijim ubistvima u nekom vremenskom okviru (od početka godine, od istog mjeseca 

prošle godine).  Kod navođenja motiva ubistva u objavama/člancima najčešće se pominje ljubomora, a nekoliko

3.2 Kvalitativna analiza

autora je  motivaciju počinioca navodeći „moja ili ničija“ kao kulturološku devijaciju kojom ljubomora dovodi do ubistva.

U prvim objavama nakon ubistva u Srpcu 31. marta 2019. navodi se da: „... nije bilo ni prijavljenih slučajeva porodičnog nasilja u 

ovoj familiji, iako su mnogi u selu znali da među akterima ove tragedije ima povremenih nesuglasica.“  i   „Prema pričama mještana 

Popadić je i ranije ispoljavao netrpeljivost prema snahi, a tokom saslušanja istražiocima je pričao da mu je smetalo to što se ona 

slobodnije ponaša, izlazi sa prijateljicima, a da on kod kuće nema ručka.[12]“   Naslovi su na samom početku informisanja 

sadržavali riječ tragedija „Porodična tragedija u Srpcu: Tri metka sasuo u snahu“, da bi svi dalji naslovi u medijima, ali i sadržaju 

tekstova promijenili ton: „Hladnokrvni zločin koji je zgrozio BiH: Svekar upucao snahu Ilijanu u grudi, pa je 'ovjerio' u glavu“; „Ubio 

snaju zbog ručka i vode – novi detalji jezivog ubistva kod Srpca“. Počinilac se ničim ne „opravdava“, nego se navode bizarni 

pokušaju počinioca da okarakeriše žrtvu kao neodgovornu snahu, što mediji prenose sa primjetnom dozom sarkazma i ironije. U 

tekstovima o žrtvi se piše naglašavajući njen značajan doprinos zajednici kroz društveni angažman i nesebičan rad s djecom.

Izvještavanje o ubistvu u Tuzli od 13.11.22. u medijima je započelo ovako: „Izlaskom na mjesto događaja, u stanu je zatečeno 

beživotno tijelo ženske osobe i muškarac sa povredama nanesenim iz vatrenog oružja. Muškarac je prevezen u UKC Tuzla i trenutno se 

nalazi na intezivnoj njezi gdje mu se ljekari bore za život.[13]“ U gotovo svim daljim članicima koji su bili dostupni online dominiraju 

informacije kojima se naglašava nevjerica zbog činjenice da je ubistvo počinio nosilac odlikovanja Zlatni ljiljan, sportista i otac 

poznatog bh. sportiste, čije se ime pominje u gotovo svim tekstovima. U cjelosti se ili u dijelu prenose riječi kojima se njegovi 

saborci, ili sportski radnici s poštovanjem opraštaju od njega. Članci ne problematiziraju ubistvo kao takvo niti govore o njegovoj 

pozadini. Njihov fokus je na pozitivom prikazu ličnosti i „svijetle“ prošlosti počinioca. O žrtvi se govori samo u člancima koji 

informišu o datumu njene dženaze i ukopa.

Izvještavajući o aktuelnom ubistvu mediji se nerijetko osvrnu na prethodne slučajeve. Nekada to čine pojedinačno: „Ovo ubojstvo i 

samoubojstvo uslijedilo je deset dana nakon što je muškarac u Gradačcu ubio bivšu partnericu koju je prije toga brutalno zlostavljalo i 

sve to učinio dostupnim u prijenosu na društvenoj mreži“ (11.08.23). U nekoliko članaka mediji su objavljivali listu ubistava u 

posljednjih godinu dana, sa podacima o mjestu i datumu ubistva, nerijetko pominjući u cjelosti lične podatke žrtve i počinioca. U 

takvim člancima novinari iznose i druge statističke podatke vezane zu prevalencu nasilja nad ženama, ili čak, u rijetkim slučajevima, 

pišu o društvenim normama koje „pogoduju“ toleranciji nasilju nad ženama i femicidu.

„Uzroke femicida treba tražiti u položaju žena i rodnim ulogama koje vladaju u patrijarhalnom društvu kakvo je i 

bosanskohercegovačko, gdje dvije trećine osoba smatra da je nasilje nad ženama od strane partnera, poznanika ili stranca uobičajeno i 

u kojem je rašireno mišljenje da žena treba biti podređena muškarcu... Femicid se najčešće dešava upravo onda kad žena odluči izaći 

iz rodne uloge koja se od nje očekuje i pokaže "neposluh", na primjer nakon što napusti partnera. Da uzroci femicida leže drugdje od 

uzroka drugih ubistava govori i činjenica da muškarci koji ubiju partnericu ili bivšu partnericu najčešće nisu i počinioci nekog drugog 

nasilnog krivičnog djela... Femicid nije inkriminisan kao posebno krivično djelo u BiH, već se procesuira prema odredbama krivičnog 

zakonodavstva kojima su regulisane različite vrste ubistava.[14]“

U tom smislu, medijsko izvještavanje o ubistvu koje se dogodilo u Sarajevu 31.11.2023 u samom početku je drugačije od 

prethodnih. Nekoliko medija vrlo angažovano izvještava, pri tome koristeći činjenice o ubistvu i pozadini ubistva kako bi javnost 

informisali i o (ne)funkcionisanju sistema zaštite i time direktno upozorli na manjkavosti i potrebu za reakciju svih u lancu zaštite, 

počevši od zakonskih rješenja do praksi.  Kao jedan od primjera je članak na portalu Federalne RTV, koji u cjelosti prenosi radijski 

prilog koji je emitovan u nekoliko navrata u udarnim terminima. [15] Kritički ton prisutan je u cijelom članku, a završava sa: „Hoće li 

istragom biti utvrđeni propusti, da li će se možda ubici suditi po izmijenjenim, strožim zakonskim odredbama? Hoće li ovaj slučaj 

femicida pokrenuti stvarnu zaštitu žrtava porodičnog nasilja, prije nego dođe do najgoreg i empatiju cijele zajednice, pitanja su koja  

nemaju odgovor. A život još jedne žene kojoj je sistem pružio zaštitu na papiru je ugašen.“ U danima nakon ubistva u online 

medijima pojavljuju se članci u kojima se problematizira zapošljavanje osoba koje su evidentirane kao počinioci nasilja u porodici i 

kojima je izrečena i zaštitna mjera, i to u ustavama koje rade i sa djecom. Osim toga problematizira se i posjedovanje oružja: 

„Činjenica je da Anela Bećirovića, izrečena mjera Zabrane približavanja žrtvi nasilja u porodici, nevjenčanoj supruzi Emiri Maslan na 

udaljenost od 500 metara u trajanju od 24 mjeseca te obavezan psiho-socijalni tretman, nisu spriječile da nabavi vatreno oružje i 

ubije“. [16]

Generalno gledano, nakon ubistva u Bihaću (11.10.22.), a potom online prenošenog mučenja žene i ubistva u Gradačcu (11.08.23) u 

medijima se primjetno rjeđe pojavljuju naslovi u kojima dominiraju riječi tragedija i porodična tragedija, a sve češće stravično 

ubistvo, okrutno ubistvo, brutalno ubistvo i sl.   To možemo pripisati i činjenici da su ta dva ubistva pokrenula masovne proteste, 

ulične akcije i javna reagovanja ženskih nevladinih organizacija koje su, između ostalog, upozoravale na jezik kojim se izvještava o 

ubistvima žena i time minimizira femicid i stvarna pozadina uzroka koji do njega dovode.

Da li je ovo trajni pomak ili kratkotrajni trend potaknut kampanjama ženskih organizacija i trenutnim promjenama krivičnog 

zakonodavstva i Zakona o zaštiti od nasilja u porodici FBiH ostaje da se vidi. Način izvještavanja/pisanja medija po svoj prilici 

ostaje problem, jer važni su pregledi članaka isprekidani plaćenim reklamama.

[12] https://www.blic.rs/vesti/republika-srpska/ubio-snaju-zbog-rucka-srpcanin-osudjen-na-12-godina-robije-zbog-ubistva/8xmdzxz
[13] https://tuzlalive.ba/tragedija-u-tuzli-muskarac-ubio-suprugu-pa-pucao-u-sebe-ljekari-mu-se-bore-za-zivot/
[14] https://radiosarajevo.ba/metromahala/teme/femicid-u-bih/470596
[15] https://www..ba/jos-jedan-stravican-slucaj-femicida-u-bih-u-posljednje-dvije-godine-u-bih-ubijeno-19-zena-83d9e
Još jedan stravičan slučaj femicida u BiH: U posljednje dvije godine u BiH ubijeno 19 žena; Objavljeno nad nakon ubistva 14.11.2023.
"U Sarajevu je jučer ubijena još jedna žena. Ubica je njen partner, koji je i ranije osuđivan zbog nasilja u porodici i koji je imao zabranu prilaska. Nakon još jednog zločina na površinu izranjaju stara 
pitanja, na koja nadležni veoma sporo pronalaze odgovore. To je duboki poraz sistema koji je trom, koji reaguje kampanjski i koji obećava mnogo, ali reaguje prekasno.
34-godišnji Anel Bećirović, osumnjičeni za ubistvo bivše partnerke 31-godišnje Emire Maslan predat je u nadležnost MUP-a Kantona Sarajevo, gdje će biti izvršena kriminalistička obrada, nakon 
čega će biti predat u nadležnost Tužilaštva KS. MUP Kantona Sarajevo objavio je detalje jučerašnjeg ubistva u Sarajevu i podatak da je Bećirović ranije bio osuđen za nasilje u porodici nad 
partnericom Emirom koja je zbog toga ranije već boravila u Sigurnoj kući, kao i da je slučaj evidentiran u policiji sedam puta. Građani su u šoku. Još se nisu slegle emocije nakon zadnjeg svirepog 
ubistva Nizame Hećimović u  Gradačcu, a ponovo se desilo nešto isto. ...

U posljednje dvije godine u Bosni i Hercegovini je ubijeno 19 žena. Iza njih, nerijetko, ostaju maloljetna djeca sa cjeloživotnim traumama, ostaju razorene porodice i širok krug ožalošćenih. Nakon 
monstruoznog zločina u Gradačcu, prije nešto više od tri mjeseca,  građani su protestima širom zemlje zahtijevali izmjene zakona, oštrije kazne za počinioce i bolju zaštitu žrtava, a gotovo da ne 
postoji nivo vlasti koji nije najavljivao bolju kontrolu, preciznija zakonska rješenja i stalnu brigu za žrtve nasilja. Ovo nije pomoglo ubijenoj Emiri Maslan. I ovaj put je izostala valjana sistemska 
zaštita žrtve.
Jedino što se u međuvremenu konkretno i vidljivo dogodilo jeste da je izdvojen veći iznos novca za rad sigurnih kuća koje imaju svoj značaj, ali daleko je od dovoljnog. Svaka od žena jednom mora 
izaći iz okrilja sigurne kuće, kao što je morala i ubijena Emira. Činjenica je da Anela Bećirovića, izrečena mjera Zabrane približavanja žrtvi nasilja u porodici, nevjenčanoj supruzi Emiri Maslan na 
udaljenost od 500 metara u trajanju od 24 mjeseca te obavezan psiho-socijalni tretman, nisu spriječile da nabavi vatreno oružje i ubije.
Hoće li istragom biti utvrđeni propusti, da li će se možda ubici suditi po izmijenjenim, strožim zakonskim odredbama? Hoće li ovaj slučaj femicida pokrenuti stvarnu zaštitu žrtava porodičnog 
nasilja, prije nego dođe do najgoreg i empatiju cijele zajednice, pitanja su koja  nemaju odgovor. A život još jedne žene kojoj je sistem pružio zaštitu na papiru je ugašen."
[16] https://index.ba/nip-ov-direktor-hasanovic-suti-zasto-je-zaposlio-presudjenog-nasilnika-i-ubicu-becirovica-javnost-ocekuje-smjenu-rukovodstva/
[17] https://www.danas.rs/vesti/drustvo/nasilje-redje-prijavljuju-kad-je-u-kuci-oruzje-koja-je-veza-izmedju-posedovanja-oruzja-i-ubistava-
zena/#:~:text=Podataka%20o%20rasprostranjenosti%20vatrenog%20oru%C5%BEja%20u%20Srbiji%20nema%2C,iz%20straha%20od%20njegove%20zloupotrebe%20ka%C5%BEu%20sagovornice%20
Danasa.

3.4 Uloga medija u aktivnostima  podizanje svijesti

Mediji imaju značajnu i često ambivalentnu ulogu u oblikovanju percepcije oružja i rodnih uloga, što direktno i indirektno utiče na 

posjedovanje, upotrebu i kontrolu malog oružja i lakog naoružanja u odnosu na različite rodne grupe.

Reprodukcija štetnih rodnih stereotipa: Mediji često prenose tradicionalne rodne stereotipe, snažno povezujući muškarce s 

oružjem kao simbolom moći, snage, hrabrosti i zaštite. Žene se, s druge strane, rijetko prikazuju kao vlasnice ili korisnice 

oružja, one se u vezi sa oružijem prikazuju   uskim narativima žrtava. Ovakvi jednostrani prikazi normalizuju potrebu 

muškaraca da posjeduju oružije i učvršćuju patrijarhalne norme koje mogu doprinijeti neravnoteži moći i rodno zasnovanom 

nasilju.

Glorifikacija nasilja i oružja bez konteksta: Prevladavajuća glorifikacija oružja i nasilja u zabavnim medijima (filmovi, video 

igre) i ponekad u senzacionalističkom izvještavanju vijesti, često nedostaje odgovarajući prikaz stvarnih ljudskih posljedica. 

Ovo utiče na javno mjenje i pojedince koji postaju sve tolerantniji na nasilje, te doprinosi normalizaciji rješenja sukoba 

upotrebom oružja, posebno kod mladih muškaraca koji su često ciljna grupa ovakvih sadržaja.

Marginalizacija rodno zasnovanog nasilja i oružja: Mediji ne posvećuju dovoljnu i nijansiranu pažnju rodno zasnovanom 

nasilju u kojem se koristi malo oružje i lako naoružanje. Kada se o takvim tragičnim slučajevima izvještava, rodni aspekti, 

dublji uzroci nasilja i sistemski problemi često ostaju u sjeni senzacionalizma ili se svode na pojedinačne incidente, bez šireg 

društvenog konteksta.

Oblikovanje javnog mnijenja i političkih stavova: Način na koji mediji konstruišu priče o kontroli oružja i povezanim rodnim 

pitanjima ima značajan uticaj na formiranje javnog mnijenja i usmjeravanje političkih debata. Pristrasno, senzacionalističko ili 

površno izvještavanje može ometati informisanu javnu raspravu i kočiti donošenje efikasnih i rodno osjetljivih politika kontrole 

oružja.

3.5 Uticaj medija i preporuke za unapređenje medijskog 
izvještavanja

Mediji su pokazali značajnu zainteresovanost za praćenje svih javnih akcija nevladinih organizacija koje rade na podizanju svijesti o 

problemu femicida. Od gerila akcija ljepljena smrtovnica koje asociraju posljedice femicida do uličnih akcija sa transparentima i 

javnih performansa koji ukazuju na problem femicida. Objavljivani su snimci javnih akcija, izjave organizatorica, učesnika i slučajnih 

prolaznika/ca. Naročito se istakla medijska kuća N1 koja je u toku kampanja pokrenutih sinhronizovano od strane mreže ženskih 

OCD uživo prenosila proteste sa svih lokacija (oktobar 2022. i 2023. i decembar 2024.).

Problematiziranje posjedovanja oružja u kontekstu nasilja nad ženama nije u značajnijoj mjeri bilo predmetom akcija i kampnja 

NVO/OCD usmjerenih na stručnu i laičku javnost. U online medijima ovo pitanje takođe nije značajnije obrađivano, a pogotovo ne 

kontinuirano.

Kod online pretrage fokus jeste bio na objave/članke BH medija i portala, ali smo kod dobijenih rezultata pretrage konstantno u 

ponuđenim člancima imali i članke objavljene u medijima iz zemalja u regionu sa kojima dijelimo gotovo jezik. Nažalost, mediji u 

BiH nisu izlazili u javnost sa člancima poput članka u srbijanskom „Danas“: „Nasilje rjeđe prijavljuju kad je u kući oružje: Koja je veza 

između posjedovanja oružja i ubistava žena?[17]“. Jedan od razloga je i u tome što se tokom akcija i kampanja OCD/NVO ovom 

specifičnom problemu nažalost nije davalo dovoljno na značaju, u smislu da se uzroci femicida vide i u ćutanju žena o 

kontinuiranom nasilju kada postoji konstantna direktna ili indirektna prijetnja oružjem koje posjeduje počinilac.

U oktobru 2023. godine je UNDP uz podršku nekoliko vlada evropskih država i EU pokrenuo kampanju koja je najavila cilj 

smanjivanja zloupotrebe oružja. Nekoliko medija (najvidljiviji Avaz) je online objavilo članak UNDP-a uključujući i vizuale sa 

sloganima „oružje nije cool“ i „ne razgovara se oružjem“. U članku je donesena statistika ubistava, sa informacijama o mjestu 

počinjena i primarnim žrtvama (mjesto je dom i porodično okruženje, a žrtve žene).

Naslov članka i podnaslov članka jasno govore o čemu je u nastavku teksta riječ: "Oružje u kući, prijetnja porodici: Ukoliko nasilni 

partner posjeduje oružje, vjerovatnoća da će žena biti ubijena povećava se pet puta (Prikaz statistika i upozorenje na povećanu 

opasnost vezanu za nasilne partnere sa oružjem)" 

Ovaj članak je podijeljen na nekoliko portala, ali se stiče utisak da kampanja nije u značajnoj mjeri dosegla javnost, ni stručnu ni 

laičku. Nije potaknut kontinuitet medijskog posvećivanja pažnje ovom problemu oružja kao specifičnom u problematici ubistava 

žena, odnosno femicidu. Daćemo sebi slobodu za zaključak: kampanja je bila kratkoročna i postavljena globalno, bez spuštanja na 

sinhronizovane aktivnosti koordinirane i realizovane od strane lokalnih i prepoznatljivih organizacije civilnog društva / nevladine 

organizacije koje mogu potaknuti lokalne aktere, stručnu i laičku javnost na promišljanje i djelovanje.

PREPORUKE ZA UNAPREĐENJE ULOGE MEDIJA:

Neiskorišteni potencijal za pozitivne promjene: Mediji posjeduju značajan, često neiskorišten, potencijal za pozitivne 

promjene. Kroz odgovorno, etičko i rodno osjetljivo izvještavanje, edukativne kampanje, predstavljanje raznolikih glasova i 

perspektiva, te kritičko preispitivanje rodnih stereotipa, mediji mogu značajno doprinijeti razbijanju štetnih normi, podizanju 

svijesti o rodno zasnovanom nasilju i promociji politika kontrole oružja koje uzimaju u obzir rodnu ravnopravnost i sigurnost 

svih.

Prepoznavanjem i proaktivnim suzbijanjem štetnih medijskih narativa, možemo oblikovati odgovornije i informisanije medijsko 

okruženje. Time se ne samo podstiče efikasnija kontrola malog i lakog naoružanja iz rodne perspektive, već i doprinosi smanjenju 

rodno zasnovanog nasilja.

📰 Poticati rodno osjetljivo i odgovorno novinarstvo: Medijske kuće i novinari trebaju biti obučeni za prepoznavanje 

i izvještavanje o rodnim aspektima kontrole oružja i rodno zasnovanog nasilja na način koji izbjegava stereotipe, 

senzacionalizam i viktimizaciju, a naglašava sistemske uzroke i odgovornost.

👩‍💼 Povećati vidljivost ženskih glasova i perspektiva: Osigurati veću zastupljenost žena stručnjakinja, aktivistkinja i 

žrtava u medijskim izvještajima i diskusijama o kontroli oružja kako bi se pružila uravnoteženija slika i adresirale 

specifične potrebe i iskustva žena.

📣 Razvoj medijskih kampanja za podizanje svijesti: Kreirati i promovisati medijske kampanje koje aktivno rade na 

razbijanju štetnih rodnih stereotipa o oružju i nasilju, te promovišu nenasilne oblike rješavanja sukoba i rodnu 

ravnopravnost.

🧠 Podrška medijskoj pismenosti: Edukovati javnost o kritičkom promišljanju medijskih sadržaja, posebno onih koji 

se tiču oružja i nasilja, kako bi se smanjio uticaj štetnih narativa.

📏Uspostavljanje etičkih smjernica za izvještavanje: Medijske organizacije trebaju razviti i primjenjivati jasne 

etičke smjernice za izvještavanje o oružanom nasilju i rodnim pitanjima, uzimajući u obzir potencijalni uticaj na 

javnost i osjetljivost tema. 

🤝  Saradnja sa organizacijama civilnog društva: Mediji bi trebali aktivno sarađivati sa organizacijama civilnog 

društva koje rade na prevenciji rodno zasnovanog nasilja kako bi osigurali tačnost informacija i promovisali 

relevantne poruke. 

[18] UN-ov dokument A/CONF.192/15, New York, juli 2001
[19] Directive - 2021/555 - EN - EUR-Lex

4.1 Metodologija za pravnu analizu

4. ANALIZA MEĐUNARODNIH STANDARDA I 

PRAVNOG OKVIRA

Analiza je provedena kombinacijom deskriptivnih i komparativnih metoda, uključujući detaljno proučavanje relevantnih 

dokumenata. Prvo, izvršena je analiza međunarodnih standarda o kontroli nabavke i nošenja oružja, s posebnim naglaskom na 

Direktivu (EU) 2021/555. Zatim, analizirana je Strategija za kontrolu malog oružja i lakog naoružanja BiH kako bi se utvrdili strateški 

ciljevi i mjere u ovoj oblasti.

Paralelno, izvršena je analiza Zakona o zaštiti od nasilja u porodici i nasilja nad ženama FBiH, Krivičnog zakona FBIH, kao i 10 

kantonalnih zakona o oružju i municiji, s ciljem identifikacije ključnih aspekata kontrole nabavke i nošenja oružja i utvrđivanja 

korelacije između tih zakona i prevencije nasilja nad ženama, te Zakona o krivičnom postupku kako bi se utvrdili koji su mehanizmi 

za oduzimanje oružija na raspolaganju sistemu za zaštitu od nasilja u pordici.  Ova sveobuhvatna analiza imala je za cilj da pruži 

jasnu sliku o zakonskim okvirima i njihovoj efikasnosti u sprečavanju nasilja i kontroli oružja.

4.2 Međunarodni standardi i inicijative u kontroli malog i 
lakog naoružanja

Program akcije Ujedinjenih nacija (2001)1 i OSCE-ovog Dokumenta o malom oružju i lakom naoružanju (usvojen 2000. i ponovno 

izdat 2012.godine)[18], kao i drugih međunarodnih dokumenata iz ove oblasti, te posebno Protokola protiv nezakonite proizvodnje i 

trgovine vatrenim oružjem, njegovim dijelovima,   komponentama i municijom koji je usvojila 31. maja 2001. godine, Generalna 

skupština   Ujedinjenih nacija (stupio na snagu 3. jula 2005. godine),Bosna i Hercegovina je 24.02.2002. godine, ratifikovala 

Konvenciju Ujedinjenih nacija o borbi protiv transnacionalnog organizovanog kriminala, te je 01.04.2008. godine, pristupila   

Protokolu protiv nezakonite proizvodnje i trgovine vatrenim oružjem, njegovim dijelovima i municijom.Također, Bosna i Hercegovina 

je potpisala i ratifikovala Arms Trade Treaty, globalni sporazum o trgovini oružjem kojim se utvrđuju najviši zajednički međunarodni 

standardi za uvoz, izvoz i transfer konvencionalnog oružja. 

4.2.1 Ujedinjene Nacije i OSCE

4.2.2 Evropska Unija

Od samog osnivanja Europske unije, poduzimaju se brojni koraci usmjereni na kontrolu malog i lakog naoružanja. Najnoviji propis u 

ovom segmentu je DIREKTIVA (EU) 2021/555 Evropskog parlamenta i Vijeća od 24. marta 2021.godine   o nadzoru nabavke i 

posjedovanja oružja[19]. Ova direktiva uspostavlja zajedničke standarde i procedure za nabavku, posjedovanje te evidentiranje 

vatrenog oružja među državama članicama, čime se nastoji osigurati veća sigurnost građana i smanjenje nasilja, uključujući i rodno 

zasnovano nasilje.

Jedan od ključnih instrumenata implementacije ovih standarda je „Evropska oružna propusnica“. Propusnica se izdaje na zahtjev 

nadležnih tijela države članice osobi koja zakonito stupa u posjed vatrenog oružja i koristi ga. Njeno trajenje je najviše pet godina, s 

mogućnošću produženja, a u njoj se evidentiraju podaci o vatrenom oružju koje posjeduje i koristi nositelj. Propusnica nije 

prenosiva i mora uvijek biti u posjedu osobe koja koristi vatreno oružje. Svaka promjena koja se odnosi na posjedovanje ili oznake 

oružja, kao i svaki njegov gubitak ili krađa, obavezno se mora naznačiti na propusnici.

Direktiva također nalaže državama članicama da uspostave sistemsko praćenje – bilo stalno ili povremeno – kojim će se osigurati 

da se uslovi za odobrenje, određeni nacionalnim pravom, ispunjavaju tokom cijelog razdoblja trajanja odobrenja. U okviru tog 

sistema, između ostalog, procjenjuju se relevantne zdravstvene i psihološke informacije o nosiocima oružja. Konkretni mehanizmi 

ovih mjera utvrđuju se u skladu s nacionalnim pravom, što osigurava kontinuirani nadzor i pravovremeno otkrivanje potencijalnih 

rizika.

Strategija za kontrolu malog oružja i lakog naoružanja za period 2021. – 2024. godina, te prateći Akcioni plan predstavljaju okvir 

prioritetnih ciljeva i aktivnosti u oblasti kontrole malog oružja i lakog naoružanja u BiH, su usuglašeni sa prioritetima utvrđenim u 

Strategiji EU protiv nezakonitog vatrenog oružja, malog i lakog oružja i pripadajućeg streljiva, kao i drugim relevantnim 

međunarodnim dokumentima koji tretiraju ovu oblast.

Definicija malog oružja i lakog naoružanja – SALW: „Malo oružje i lako naoružanje je naoružanje koje može nositi jedan čovjek, 

napravljeno ili prilagođeno vojnoj specifikaciji za upotrebu smrtonosnih instrumenata rata.

Malo oružje je široko kategorizirano kao ono oružje namijenjeno za upotrebu od strane individualnih pripadnika oružanih ili sigurnosnih 

snaga. Ono uključuje revolvere i automatske pištolje; puške i karabine; poluautomatske puške; jurišne puške; i lake puškomitraljeze.

Lako naoružanje je široko kategorizirano kao ono naoružanje namijenjeno za upotrebu od strane nekoliko pripadnika oružanih ili 

sigurnosnih snaga koji mu služe kao posada. Ono obuhvata teške mitraljeze, ručne i montirane lansere granata; prenosivo protuzračno 

naoružanje; prenosivo protutenkovsko naoružanje; bestrzajne puške, prenosive lansere protutenkovskih projektila i raketnih sistema; 

prenosive lansere protuzračnih projektila, te minobacače kalibra manjeg od 100 mm.“[20]

Strategija je formulisana u skladu s glavnim ciljevima Mape puta za kontrolu SALW[21], koji su usvojile vlade Zapadnog Balkana, 

uključujući Bosnu i Hercegovinu, za održivo rješenje za ilegalno posjedovanje, zloupotrebu i prometa SALW-a i pripadajuce municije 

do 2024. godine.

Ova strategija prepoznaje da nasilje od strane intimnog partnera sa smrtonosnim ishodom još i više pogađa žene od nasilja u 

porodici uopšteno, i da one čine ogromnu većinu žrtava (88%) ubijenih od strane intimnog partnera te da je u Bosni i Hercegovini 

primjetan porast broja zloupotrebe vatrenog oružja koji se odnosi na: incidente povezane sa vatrenim oružjem, ubistva, nesretne 

slučajeve, samoubistva, nasilje u porodici i nasilje nad intimnim partnerom.

U domenu prevencije nasilja u porodici, nasilja nad ženam i femicida posebno je bitan strateški cilj 2.2 Integrisati rodnu 

perspektivu u mjere za kontrolu SALW i prateći podciljevi 2.2.1 Povećati učešće žena u kontroli malog oružja i lakog naoružanja; 

2.2.2 Povećati kapacitete institucija zaduženih za kontrolu malog oružja i lakog naoružanja/vatrenog oružja za integrisanje rodne 

perspektive i razvoj rodno odgovornih politika u vezi sa malim i lakim oružjem, te 2.2.3 Poboljšati institucionalni i strateški odgovor 

na zloupotrebu. Rasprostranjena zloupotreba vatrenog oružja u kontekstu nasilja u porodici i nasilja u intimnim partnerskim 

odnosima prepoznata je u strateškim dokumentima Bosne i Hercegovine. Ova činjenica mora biti adekvatno reflektovana i u 

zakonskim propisima kako bi se omogućila efikasnija prevencija femicida i pružila bolja zaštita ženama koje su izložene riziku.

U aprilu 2025. godine je usvojena nova Strategija za period 2025-2030 sa pripadajućim Akcionim planom za period 2025-2027 te je 

u skladu s tim za prevenciju nasilja u porodici, nasilja nad ženama i femicida neophodno nastaviti s provođenjem aktivnosti 

predviđenih novim Akcionim planom za provedbu Strategije kontrole malog i lakog naoružanja u Bosni i Hercegovini 2025–2027. 

godine[22]. U tom smislu, potrebno je:

Izvršiti analizu institucionalnih praksi i postupanja nadležnih službi s ciljem sprečavanja zloupotrebe vatrenog oružja u 

kontekstu nasilja u porodici i intimno-partnerskog nasilja;

Sprovesti obuku o rodno zasnovanom nasilju za osoblje koje radi na poslovima izdavanja odobrenja za nabavku oružja;

Razviti procedure za postupanje policijskih službenika u vezi s vatrenim oružjem u slučajevima nasilja u porodici i organizovati 

relevantnu obuku za nadležne policijske službenike, uključujući operativne centre i službenike prve linije.

[20] https://www.msb.gov.ba/PDF/260220211.pdf
[21] https://www.seesac.org/f/img/File/roadmap/Roadmap_BCMS_unofficial-translation.pdf
[22] https://msb.gov.ba/PDF/240420251.pdf

4.3 Strategija za kontrolu malog oružja i lakog naoružanja 
u BiH

4.4 Prevencija femicida kroz kontrolu malog oružja i lakog 
naoružanja

Imajući u vidu prethodno pomenuto jedna od ključnih aspekata u prevenciji eskalacije nasilja nad ženama koje rezultira femicidom 

je kroz kontrolu nabavljanja, držanja i nošenja malog i lakog naoružanja. Strategija za kontrolu malog oružja i lakog naoružanja za 

period 2025. – 2030. godina u BIH kao jednu od ključnih aktivnosti naglašava upravo usklađivanje propisa kako unutar BiH, tako i 

usklađivanje propisa BIH sa relevantnim međunarodnim standardima, a pogotovo sa DIREKTIVOM (EU) 2021/555 Evropskog 

parlamenta i Vijeća od 24. marta 2021.godine  o nadzoru nabavke i posjedovanja oružja.

Analizom pozitvno pravnih propisa izdvajaju se tri segmenta koja bi trebala da korespondiraju:

Prevencija nasilja prema odredbama Zakona od zaštiti od nasilja u porodici i nasilja nad ženama

Prevencija zloupotrebe nabavke, nošenja i upotrebe malog oružja i lakog naoružanja

Krivična odgovornost i zaštitne mjere propisane Krivičnim zakonom FBIH

U FBiH se u kontinuitetu radi na unapređenju sistemskog odgovora na nasilje u porodici. Zakonodavac je imajući u vidu potrebu da 

se dodatno osnaži ovaj odgovor 2006.godine donio prvi Zakon o zaštiti od nasilja u porodici FBIH. U skladu sa potrebama koje su 

uočene u toku primjene Zakona došlo je i do određenih izmjena i dopuna od kojih je možda najvažnija uvođenje instituta osobe od 

povjerenja čime je napravljen značajan korak da se žrtvi nasilja u porodici olakša prolazak kroz insttucionalni i adminisitrativni 

lavirint od prijave naslja u porodici, pa tokom svih postupaka koji treba da joj omoguće da joj prava budu zaštićena i da adekvatno 

pristupi pravdi.

Značajan iskorak je napravljen i sa stupanjem na snagu novog zakona o Zaštiti od nasilja u porodici i nasilja nad ženama u FBiH 

14.03.2025. godine.

Ovim zakonom uređuje se zaštita od nasilja u porodici i nasilja prema ženama u Federaciji Bosne i Hercegovine, osobe koje se u 

smislu ovog zakona smatraju članovima porodice, krug zaštićenih osoba, subjekti zaštite, specijalizirane usluge podrške, postupak 

zaštite žrtava nasilja u porodici i nasilja prema ženama i mjere za zaštitu od nasilja u porodici i nasilja prema ženama, pomoć 

žrtvama, te mjere za sprečavanje nasilja od osoba koje su učinile nasilje. Cilj ovog zakona je zaštita žrtava nasilja u porodici i 

nasilja prema ženama, te suzbijanje i prevencija ovog nasilja kojim se krše ljudska prava i slobode koja su zagarantirana ustavima, 

zakonima, Konvencijom Vijeća Evrope o sprečavanju i borbi protiv nasilja prema ženama i nasilja u porodici i prihvaćenim 

međunarodnim ugovorima.

U svjetlu ove analize posebno izdvajamo član 21 (Procjena rizika):

„(1) U odnosu na svaku prijavu nasilja nadležni policijski organ u saradnji sa subjektima zaštite mora izvršiti procjenu rizika za sve žrtve 

nasilja, naročito rizika od smrtnosti, ozbiljnosti situacije i rizika od ponavljanja nasilja s ciljem upravljanja rizikom i koordiniranog 

osiguranja zaštite i podrške žrtvama nasilja.

(2) Procjena rizika naročito uzima u obzir činjenicu da li učinioci djela nasilja posjeduju vatreno oružje, odnosno imaju pristup vatrenom 

oružju te o potrebi njegovog privremenog oduzimanja.

(3) Procjena rizika se vrši na osnovu prikupljenih informacija o tome:

a) da li je učinilac nasilja ranije ili neposredno prije procjene rizika učinio nasilje u porodici ili neki drugi vid nasilja i da li ga je 

spreman ponoviti,

b) da li učinilac živi sa žrtvom nasilja,

c) da li je učinilac prijetio fizičkim ozljeđivanjem, ubistvom ili samoubistvom,

č) da li je učinilac mentalno bolestan,

ć) da li učinilac zloupotrebljava alkohol, psihoaktivne supstance ili pati od nekih oblika ovisnosti,

d) da li postoji sukob oko starateljstva nad djetetom ili oko načina održavanja osobnog kontakta djeteta i roditelja koji je učinilac 

nasilja,

dž) da li je učiniocu izrečena mjera zaštite od nasilja, da li je došlo do kršenja mjere,

đ) da li žrtva doživljava strah i kako ona procjenjuje rizik od ponavljanja nasilja,

e) da li postoji uhođenje žrtve nasilja,

f) da li je žrtva nasilja pokrenula ili planira pokrenuti postupak za razvod braka ili prekinuti zajednički život s učiniocem,

g) da li je žrtva nasilja posebno ugrožena zbog trudnoće, invaliditeta i starosti,

h) druge činjenice i okolnosti od značaja za procjenu rizika.

(4) Procjena rizika vrši se za djecu, uzimajući u obzir bilo koju prijetnju upućenu direktno njima ili prijetnju koja se odnosi na njihovo 

razdvajanje od žrtve nasilja“, koji ističe i prepoznaje rizik da nasilje eskalira ukoliko nasilnik posjeduje oružje. 

Takođe, ovaj zakon je definisao i novinu u vidu hitnih mjera zaštite za čije su izricanje nadležni policijski službenici, a koje direktno 

proističu iz procjene rizika u svakom konkretnom slučaju.  

Hitne mjere zaštite imaju za cilj hitno uklanjanje opasnosti za žrtve nasilja, posebno fizičke i psihičke, te sprečavanje ponavljanja 

nasilja. Policija može narediti mjere poput udaljenja nasilnika iz stana, zabrane približavanja žrtvi i zabrane komunikacije, po 

procjeni rizika ili na zahtjev tužioca, žrtve ili organa starateljstva. O hitnim mjerama odlučuje policijski službenik koji je postupio po 

prijavi nasilja u porodici, a u roku od šest sati, a traju najduže 48 sati, s tim da žrtva i organ starateljstva moraju biti odmah 

obaviješteni.

Kontekstualna analiza utjecaja kontrole malog oružja na femicid u FBiH jasno pokazuje da je posjedovanje oružja značajan faktor 

rizika u slučajevima nasilja u porodici. Novi Zakon o zaštiti od nasilja u porodici i nasilja nad ženama, s posebnim naglaskom na 

procjenu rizika i hitne mjere zaštite, predstavlja ključan alat u prevenciji femicida. Međutim, efikasnost ovog zakona u konačnici 

ovisi o njegovoj dosljednoj primjeni i integraciji u širi sistem prevencije nasilja, uključujući kontrolu malog oružja.

4.4.1 Zakon o zaštiti od nasilja u porodici i nasilja nad ženama FBiH

[23] https://cenppz.org.ba/analiticki-izvjestaj-o-pracenim-krivicnim-postupcima-u-predmetima-seksualnog-i-rodno-zasnovanog-nasilja-2023/

U BiH postoji 12 relevantnih zakona koji regulišu nabavku, posjedovanje i nošenje malog oružja i lakog naoružanja. Evropska 

komisija u Izvještaju o Bosni i Hercegovini za 2022. godine po pitanju civilnog posjedovanja oružja ocijenila je da je najviše 

napretka po tom pitanju postigao Unsko-Sanski kanton koji je novi Zakon o oružju i municiji usvojio u junu 2021.godine.

U Federaciji BiH je 2013.godine pokrenuta inicijativa da se usvoji entitetski Zakon, ali ova inicijativa nikada nije finalizirana i ovaj 

zakon je ostao samo u formi nacrta. Svih 10 kantona ima usvojene zakone koji regulišu ovu oblast.

Svi ovi zakoni propisuju opšte uslove za nabavku oružja kantonalni zakoni na različite načine tretiraju nasilje u porodici kao faktor 

rizika prilikom odobravanja nabavke oružja.

Zabrana posjedovanja oružja varira da bi punoljetni građanin/ka dobili dozvolu za nabavljanje oružja neophodno je da dokažu da 

nisu osuđivani za krivična djela osim onih krivičnih djela koja se odnose na bezbjednost saobraćaja. Tuzlanski, Hercegovačko-

Neretvanski i Kanton   10 dodatno upućuje na sva krivična djela protiv braka, obitelji i djece,   a Posavski za sva krivična djela sa 

elementima nasilja   sadržana u a sadržani krivičnim djelima protiv „imovine, slobode i prava čovjeka i građanina, spolne slobode 

ćudoređa, braka, obitelji i mladeži.“

Unsko-sanski i Srednjobosanski kanton su u svoje zakone kao eliminatorni faktor uvrstili i izrečene mjere za prekršaj zbog nasilja u 

porodici ili ako mu je u skladu sa Zakonom o zaštiti nasilja u porodici izrečena zaštitna mjera.

Svi kantonalni zakoni kao razlog za nedavanje dozvole za nabavku oružja predviđaju i poremećene porodične odnose.

Zakon i podzakonski akti su predvidjeli vođenje posebnih evidencija od kojih su za prevenciju nasilja u porodici, nasilja nad ženama 

i femicida posebno bitne   Evidencija o odobrenjima za nabavku oružja i Evidencija o oduzetom i predanom oružju i streljivu. 

Međutim ono što je uočeno kao zabrinjavajuće jeste činjenica da, osim u Unsko-Sanskom kantonu gdje je rok važenja pet godina, 

oružani list se izdaje od strane nadležne policijske uprave na period od 10 godina, a da zakonima nije propisana periodična provjera 

opštih uslova za izdavanje oružanog lista.

Zakoni propisuju da će vatreno oružije oduzeti od vlasnika prestane ispunjavati opšte uslove uslove za dobijanje oružanog lista, to 

jeste ukoliko je počinio krivično djelo ili prekršaj.

Baze podataka o vlasnicima oružja su digitalizovane, te se odmah po počinjenom prekršaju ili krivičnom djelu vrši provjera da li 

počinilac ima registrovano oružje. Međutim, u praksi je uočen izazov da se pravovremeno izvrše provjere obzirom da je na 

referatima registracije oružja samo jedan uposlenik i ukoliko on/ ona nisu prisutni nije moguće izvršiti provjere u bazi podata.

Takođe kao izazov se javlja i kako dobiti pravovremenu informaciju da li je vlasnik oružja počinio krivično djelo ili prekršaj koji su u 

suprotnosti sa opštim i posebnim uslovima za dobijanje oružanog lista ukoliko je djelo počinjeno u kantonu gdje vlasnik nema 

prebivalište.

Ovo je posebno zabrinjavajuće imajući   u vidu iskustva sa praćenjem sudskih predmeta gdje se utvrdilo da je odnosu na ukupan 

broj praćenih predmeta nasilja u porodici koji su okončali sa okrivljujućom presudom, u 74,17% slučajeva počinitelj bio uslovno 

osuđen[23] te da su neki počinioci nasilja višestruki povratnici, koji nerijetko u toku uslovne osude počine novo krivično djelo 

nasilja, a da prethodna uslovna kazna ne bude opozvana zbog manjkavosti u praćenju uslovnih osuda.

4.4.2 Zakonski okvir za kontrolu malog oružja i lakog naoružanja 

4.4.3 Krivični zakon Federacije bih

Krivični zakon Federacije Bosne i Hercegovine (KZ FBiH) sadrži nekoliko ključnih odredbi relevantnih za zaštitu žrtava nasilja u 

porodici i femicida, kao i za krivično gonjenje počinitelja. Posebno su značajni članovi 78, 166a, 222 i 371, koji se odnose na 

oduzimanje predmeta, teško ubistvo žene, nasilje u porodici i nedozvoljeno držanje oružja.

Odredba Oduzimanje predmeta iz člana 78 KZ FBIH omogućava primjenu sigurnosne mjere oduzimanje predmeta koji su korišteni 

ili su bili namijenjeni za počinjenje krivičnog djela. To je posebno važno u kontekstu nasilja u porodici i femicida, jer mnogi slučajevi 

uključuju upotrebu vatrenog oružja, opasnih oruđa ili drugih sredstava pogodnih za nanošenje teških tjelesnih povreda ili smrtnih 

ishoda.

Međutim, važno je osigurati da se ovaj član zakona dosljedno primjenjuje u slučajevima nasilja u porodici, prije svega uz 

uspostavljanje sistemske procjene rizika kako bi se spriječila daljnja eskalacija nasilja kroz ponovno korištenje malog oružja i lakog 

naoružanja. Također, potrebno je osigurati da se prava trećih osoba ne koriste kao pravna praznina za izbjegavanje oduzimanja 

oružja koje može biti opasno po žrtve nasilja.

Zakon o izmjenama i dopunama Krivičnog zakona Federacije Bosne i Hercegovine, koji je stupio na snagu 9. augusta 2025. godine, 

uvodi značajnu inovaciju kroz član 166a – Teško ubistvo žene.

[24] https://msb.gov.ba/vijesti/saopstenja/default.aspx?id=25276&langTag=bs-BA 

Ova odredba po svojoj pravnoj i činjeničnoj prirodi predstavlja normativno prepoznavanje femicida, budući da eksplicitno propisuje 

krivičnu odgovornost za počinioca koji „učini rodno zasnovano ubistvo ženske osobe”. Time se femicid prvi put kvalificira kao 

posebno krivično djelo, čime se jača institucionalni odgovor na rodno motivisano nasilje sa smrtnim ishodom.

Za zaštitu žrtava nasilja u porodici i krivično gonjenje počinilaca nasilja u porodici ključna je činjenica da je nasilje u porodici 

članom 222. KZ FBIH propisano kao krivično djelo, te da se na taj način potvrdilo da je nasilje u porodici fenomen koji sa sa sobom 

nosi značajan stepen društvene opasnosti.

Ovaj član zakona ima   progresivnu strukturu jer pored osnovnog oblika djela predviđa i kvalifikovane oblike djela te kao takve 

prepoznaje:  ako je prilikom izvršenja djela upotrijebljeno oružje, opasno oruđe ili drugo sredstvo prikladno teško ozlijediti tijelo ili 

narušiti zdravlje; prouzrokovana smrt člana porodice i ako je počinilac nasilja u porodici usmrtio   člana   porodice i kojeg je 

prethodno zlostavljao.

Za prevenciju femicida je takođe veoma bitna činjenica da je neovlašteno držanje oružja propisano kao krivično djelo Nedozvoljeno 

držanje oružja članom 371 KZ BIH. Ovo odredba je pogotovo bitan kada se ima u vidu kontekst BiH kao postkonfliktnog društva u 

kome još uvijek cirkuliše značajan broj nelegalnog oružja. Samo u 2024.godini u BiH je uništeno uništeno 3.939 komada oružja i 

dijelova oružja koje su policijske agencije prikupile kroz svoje redovne policijske aktivnosti te dobrovoljnu predaju od strane 

građana Bosne i Hercegovine[24].

Prilikom primjene Krivičnog zakona Federacije Bosne i Hercegovine, od ključne je važnosti uzeti u obzir dinamiku nasilja u porodici 

kao složen fenomen, koji, ukoliko se ne interveniše na vrijeme, ima potencijal da eskalira. Nasilje koje nije pravovremeno 

zaustavljeno adekvatnim mjerama usmjerenim na počinioca nasilja, a u cilju zaštite žrtve, kontinuirano eskalira, postajući sve 

ozbiljnije i prijeteće, što u konačnici može dovesti do fatalnih posljedica, uključujući smrt žrtve. S obzirom na ozbiljnost i posljedice 

ovakvih krivičnih djela, od suštinske važnosti je pravovremeno prepoznavanje rizika, među kojima je posjedovanje malog oružja i 

lakog naoružanja jedan od ključnih faktora. Takođe, nužno je osigurati adekvatnu reakciju nadležnih organa kako bi se spriječila 

dalja eskalacija nasilja, osigurala zaštita žrtve, te sprječio potencijalno tragični ishodi. Prepoznavanje i uklanjanje tih rizika 

pravovremenim i odlučujućim mjerama predstavlja ključnu komponentu prevencije nasilja u porodici i zaštite života žena i 

djevojčica izloženih nasilju.

4.4.4 Zakon o krivičnom postupku FBiH

Odredbe Zakona o krivičnom postupku FBIH , naročito čl. 77, 80 i 412, propisuju procedure   u vezi sa privremenim i trajnim 

oduzimanjem predmeta u kontekstu krivičnih postupaka, te pružaju okvir za zaštitu prava pojedinca i interes opšte  sigurnosti.

Član 77, koji se odnosi na oduzimanje predmeta na osnovu naredbe za pretresanje, propisuje postupak oduzimanja predmeta od 

osumnjičenih ili drugih osoba, jasno definišući obavezu ovlaštenih službenih osoba da izdaju potvrdu o oduzetim predmetima, uz 

preciziranje na koga se ta potvrda mora uručiti. Osim toga, zakon propisuje obavezu da se oduzeti predmeti deponuju u sudu, čime 

se osigurava kontrola i transparentnost procesa.

Sa druge strane, član 80 omogućava privremeno oduzimanje predmeta i bez prethodne naredbe suda, u situacijama kada postoji 

opasnost od odlaganja, uz obavezivanje tužioca da u roku od 72 sata podnese zahtjev za naknadno odobrenje. Ovaj mehanizam 

pruža fleksibilnost u hitnim slučajevima, ali također postavlja jasne garancije, jer odbijanje tužiteljevog zahtjeva znači da oduzeti 

predmeti neće moći biti korišteni kao dokaz u postupku.

Na kraju, član 412 omogućava trajno oduzimanje predmeta i u situacijama kada postupak nije okončan presudom, čime se, među 

ostalim, štite interesi opšte sigurnosti i morala. Ove odredbe omogućavaju sprječavanje zloupotrebe predmeta koji se koriste 

prilikom počinjenja krivičnih djela.

Ove odredbe  čine dopunu  pravnog okvira koji dosljednom primjenom mogu da doprinesu bržoj i efikasniju zaštitu žrtava nasilja, 

smanjujući rizik od ponavljanja djela nasilja u porodici, uključujući femicid, i jačajući sigurnost žena.

NELEGALNO ORUŽJE I FEMICID  

1.   UVOD1.3 Metodologija

4.4.4 Zakon o krivičnom postupku FBiH

NELEGALNO ORUŽJE I FEMICID  

Statistike pokazuju da je u Bosni i Hercegovini samo oko 5% femicida počinjeno legalno posjedovanim oružjem, 

dok se u većini slučajeva koristi nelegalno oružje. Kao postkonfliktna zemlja, BiH se i dalje suočava s ozbiljnim 

izazovima zbog velike količine nelegalnog oružja koje je ostalo u posjedu građana nakon rata. Ovo predstavlja 

značajan sigurnosni problem i dodatno povećava rizik za žene koje su žrtve nasilja u porodici i nasilja u intimnim 

partnerskim odnosima.

Dodatnu prijetnju predstavlja i rizik od priliva oružja iz drugih ratnih sukoba, posebno iz Ukrajine, što bi moglo 

otvoriti nove kanale za ilegalnu trgovinu oružjem na zapadnom Balkanu. Iskustva iz prethodnih sukoba pokazuju 

da su regije sa slabim mehanizmima kontrole posebno ranjive na ovakve prijetnje, a takvo oružje dodatno 

ugrožava žene koje su već izložene nasilju.

Iako su kampanje poput „Žetve“ koje su bile podržane od strane međunarodnih mirovnih snaga u BIH dale 

značajne rezultate u ranijim godinama, neophodno je kontinuirano ulagati u ovakve aktivnosti.

U decembru 2024. godine uništeno je ukupno 3.939 komada oružja i dijelova oružja, uključujući 626 dugih cijevi, 

1.332 kratke cijevi i 1.981 dio oružja, koje su zaplijenile policijske agencije ili su ih građani dobrovoljno predali. 

Ovi podaci jasno ukazuju da je količina nelegalnog oružja u BiH i dalje razlog za ozbiljnu zabrinutost. Uništavanje 

oružja organizovao je Koordinacioni odbor za kontrolu malog oružja i lakog naoružanja u BiH, u saradnji sa 

Centrom za kontrolu malokalibarskog i lakog oružja u istočnoj i jugoistočnoj Evropi (SEESAC), uz tehničku 

podršku UNDP-a u BiH i finansijsku podršku Evropske unije.

II Ciljevi izmjene

Za potrebe ovog istraživanja identifikovali smo tri slučaja femicida koji su se dogodili na području Federacije BiH.

Metodologija studija slučaja u kontekstu istraživanja femicida zahtijeva sistematičan i dubinski pristup. Кljučni elementi uključuju 

pažljiv odabir reprezentativnih slučajeva, prikupljanje podataka iz raznovrsnih izvora (sudski spisi, policijski izvještaji, medijski 

članci, intervjui), detaljnu analizu hronologije događaja, identifikaciju obrazaca nasilja, kontekstualnu analizu društvenih i 

institucionalnih faktora.

Cilj je sveobuhvatno razumijevanje svakog pojedinačnog slučaja kako bi se identifikovali ključni faktori koji doprinose femicidu i 

formulisale preporuke za prevenciju i poboljšanje zaštite žrtava.

5. STUDIJE SLUČAJA: FEMICID I MALO ORUŽJE

5.1 Metodologija za odabir i analizu studija slučaja

U kontekstu problematike nasilja u porodici, nedovoljno pažnje se posvećuje višestrukim povratnicima, 

osobama koje su već više puta pravosnažno osuđivane za različite oblike nasilja u porodici ili srodna 

krivična djela. Ovakva istorija nasilnog ponašanja ukazuje na duboko ukorijenjen problem i značajno 

povećava rizik od ponavljanja nasilja, čineći žrtve izloženijim kontinuiranoj opasnosti i strahu. Iako 

zakonodavstvo generalno prepoznaje višestruko povratništvo kao otežavajuću okolnost i predviđa strožje 

sankcije, u slučajevima porodičnog nasilja se često ne uzima dovoljno ozbiljno činjenica da je nasilje 

prijavljivano više puta i da do njega dolazi čak i kada je počiniocu izrečena uslovna osuda ili zaštitne mjere.

Zašto je ovo problematično?

Ignorisanje rizika: Višestruko ponavljanje nasilja jasno ukazuje na to da počinilac ne pokazuje spremnost 

na promjenu ponašanja i da su prethodne sankcije bile nedovoljne da ga u tome spriječe. Ignorisanje ove 

istorije znači potcjenjivanje rizika kojem su žrtve izložene.

Neefikasnost sankcija: Ako se nasilje nastavlja i pored izrečenih uslovnih osuda i zaštitnih mjera, to 

ukazuje na neefikasnost tih mjera u konkretnom slučaju višestrukog povratnika. Potrebno je preispitati i 

primijeniti adekvatnije sankcije koje će efikasnije zaštititi žrtvu i spriječiti dalja nasilna ponašanja.

Osjećaj nesigurnosti kod žrtava: Kada žrtve vide da se nasilje ponavlja uprkos prijavama i izrečenim 

mjerama, to dodatno pojačava njihov osjećaj bespomoćnosti, straha i nepovjerenja u sistem. To može 

dovesti do toga da žrtve odustanu od daljih prijava, čime se nasilje nastavlja u tišini.

Potreba za sveobuhvatnim pristupom: Problem višestrukog povratništva u nasilju u porodici zahtijeva 

sveobuhvatan pristup koji uključuje ne samo strožje sankcije, već i efikasnije programe resocijalizacije za 

počinioce, kao i jaču podršku i zaštitu za žrtve. Potrebno je osigurati da se istorija nasilnog ponašanja 

adekvatno uzima u obzir prilikom odlučivanja o mjerama i kaznama kako bi se efikasnije spriječilo buduće 

nasilje.

VIŠESTRUKI POVRATNIK

1.   UVOD1.3 Metodologija5.2 STUDIJA SLUČAJA 1: A.K.

E. H. počinilac femicida je u dužem vremenskom periodu psihički i fizički zlostavljao žrtvu A.K.

Prema dostupnim podacima prve zaštitne mjere su izrečene 18.05.20217.godine kada je Općinski sud u Sarajevu, donio Rješenje 

kojim je izrekao zaštitne mjere zabrane približavanja žrtvi nasilja u porodici i zaštitna mjera zabrane uznemiravanja i uhođenja žrtve 

nasilja u trajanju od 6 (šest) mjeseci. Ove mjere su donešene poslije nasilja koje A.K. doživjela dan ranije kada je E.H. prvo 

ošamario A.K., pa je poslije toga udario pesnicom u predjelu glave, a njegov pokušaj da je udari koljenom u lice spriječila je S.K. 

majka kasnije ubijene A.K. E.H. je tom prilikom u svoje vozilo stavio njihovu malodobnu kćerku i odvezao je u nepoznatom pravcu. 

Kako se nasilje nastavilo i poslije izrečenih zaštitnih mjera A.K. je sa malodobnom kćerkom prešla da živi kod svojih roditelja.

U avgustu 2020.godine zbog slanja uvredljivih poruka „Gdje si i kome da ostavim dijete, j... te Bog, dronfuljo jedna“, i verbalnog 

nasilja koje se desilo na  ulici prilikom predaje djeteta kada se E.H. obratio riječima: „Dronfuljo jedna, jesi li se dobro izj....“ Općinski 

sud u Sarajevu, po rješenju izrekao mjeru zabrane približavanja žrtvi nasilja u porodici i zaštitnu mjeru zabrane uznemiravanja i 

uhođenja žrtve nasilja u trajanju od 6 (šest) mjeseci.

I pored naprijed izrečenih zaštitnih mjera E.H. je iste u više navrata dana 04.09.2020. godine, 13.09.2020. godine, 14.09.2020. 

godine, 16.09.2020. godine  prekršio, na način što je dolazio u dvorište kuće roditelja svoje supruge, u kojoj je stanovala njegova 

supruga A.K. sa kojom više nije živio u zajedničkom domaćinstvu i tim prilikama zvonio i kucao na vrata kuće pozivajući   A.K. da 

izađe iz kuće, te uznemiravao svoju suprugu na način što joj zvao na mobitel i obraćao se riječima: „Droljo jedna, j.... ti mater, j... se 

za pare“. Općinski sud u Sarajevu u smislu odredbe člana 45. Zakona o zaštiti od nasilja u porodici donio Rješenje od 15.12.2020. 

godine, kojim mu je izrečena novčana kazna.  I pored ovakvih mjera Suda E.H. nastavio sa fizičkim zlostavljanjem supruge A.K. koju 

je dana 15.01.2021. godine u ulici gdje je živjela sa roditeljima udarao stisnutim pesnicama u predjelu glave i nanio joj laku tjelesnu 

povredu.

Zbog fizičkog nasilja i zlostavljanja koje je trpila  A.K. je dana 22.01.2021. godine Općinskom sudu u Sarajevu podnijela tužbu za 

razvod braka.

Dana 21.04.2021. godine, oko 20,30 sati, E.H. je ponovo ugrozio njenu sigurnost došavši ispred ulaznih vrata kuće  i obratio se joj 

se riječima: „Šta je kurvetino, jesi to iz j... došla uz lijehe, ako se nastaviš tako ponašati, ja se neću uopšte obazirati što je dijete tu, 

ubiću te“, nakon čega je nastavio konstantno da uhodi A.K.  i pratiti je prilikom njenog odlaska i povratka sa posla. Ovo ponašanje i 

uznemiravanje od strane E.H. je A.K. više puta prijavljivala službenicima MUP KS, IV PU, kao i Centru za socijalni rad općine Novi 

Grad.

E.H. je prethodno bio osuđivan i to Presudom Općinskog suda Sarajevo od 21.07.2020. godine, zbog krivičnog djela nasilničkog 

ponašanja iz člana 362. stav 2. KZ F BIH i krivičnog djela teške tjelesne povrede iz člana 172. stava 1. KZ F BIH, na kaznu zatvora u 

trajanju od 1 (jedne) godine i 4 (četiri) mjeseca, uvjetno na 3 (tri) godine i Presudom Općinskog suda Sarajevo od 08.10.2020. 

godine, zbog krivičnog djela nasilje u porodici iz člana 222. stava 2., u vezi sa stavom 1. KZ F BIH, na kaznu zatvora u trajanju od 8 

(osam) mjeseci, uvjetno na 3 (tri) godine.

5.2.1 Pozadina i kontekst slučaja

5.2.2 Događaj femicida

E. H. Dana 04.07.2021. godine E.H. je oko 17,30 sati došao ispred kuće u kojoj je živjela A.K. sa svojim roditeljima kako bi vratio 

njihovu malodobnu kćerku predao S.K., majci A.K. Kada je S.K. otvorila vrata u namjeri da preuzme unuku E.H. je počeo da je prska 

vodom iz plastičnog pištolja. Kada je njegova malodobna kćerka počela da plače i govori : „Nemoj nanu, nemoj nanu“, E.H . ju je 

uzeo za ruku i odgurnuo i S.K. nastavio prskati plastičnim pištoljem po licu zatim podigao svoju majicu, gdje je za pasom sa lijeve 

strane pokazao da imao pištolj. Svojom rukom i nogom je onemogućio S.K. da zatvori vrata. S.K. je us trahu počela da se povlači u 

unutrašnjost kuće, a A.K. je uzela malodobnu kćerku koja je prošla kraj oca i nane i odnjiela je u unutrašnjost kuće. E.H. je uhvatio 

S.K. za ruku i izvukao je ispred kuće gdje ju je udario nogom u predjelu rebara, a onda joj prislonio pištolj na sljepoočnicu.  S.K. je u 

strahu više puta rekla: „Pucaj, hajde pucaj više“, što je čula A.K., koja je izašla na stubište i povikala: „Pusti mi majku, pusti mi majku“, 

potom je odgurnuo S.K. i trčeći ušao u kuću, gdje je na stubištu kuće na kojem je stajala A. i u ruci držala mobitel, istu svojim 

rukama uhvatio za kosu i vukao je niz stepenice, govoreći joj: „Kurvo, jel to zoveš policiju“, potom držeći je rukom za kosu, a drugom 

rukom stežući je za podlakticu njene lijeve ruke izvukao iz kuće. A.K. je bila polu pognuta kada ju je E.H. vukući je za kosu  odvukao 

iznad kuće, gdje mu je A. otac, Dž.K. rekao: „Šta to radiš, jesi li normalan“, u kojeg je uperio pištolj, nakon čega je i dalje svojom 

rukom A. držao za kosu, a drugom rukom pištoljem je udarao u stražnji dio njene glave. A.K. je podigla glavu i rekla: “Majko, majko”, 

na što je Hodžić Eldin povišenim glasom rekao: „Sad ću te ubiti, j..... ti familiju” i ispalio jedan hitac u potiljak glave  A.K. , koja je dok 

je njeno tijelo padalo na beton A.K: je uspjela samo da izgovori ime kćerke.   femicida je u dužem vremenskom periodu psihički i 

fizički zlostavljao žrtvu A.K.

1.   UVOD1.3 Metodologija5.2 STUDIJA SLUČAJA 1: A.K.

E.H. je pobjegao sa lica mjesta, a 5. jula 2021. godine pronađen je i uhapšen na području opštine Ilidža. Prilikom pretresa, od njega 

je oduzet i pištolj kojim je izvršio ubistvo. Nakon hapšenja, određen mu je pritvor.

Kantonalno tužilaštvo u Sarajevu podiglo je 22. decembra 2021. godine optužnicu protiv njega za krivična djela nasilja u porodici iz 

člana 222. stav 6. Krivičnog zakona Federacije Bosne i Hercegovine (KZ FBiH), ugrožavanja sigurnosti iz člana 183. stav 1. KZ FBiH, 

te nabavljanja, držanja i nošenja oružja i municije bez odobrenja iz člana 74. stav 1. tačka a) Zakona o nabavljanju, držanju i nošenju 

oružja i municije Kantona Sarajevo.

Presudom Kantonalnog suda u Sarajevu od 7. aprila 2023. godine, E.H. je oglašen krivim i osuđen na jedinstvenu kaznu zatvora od 

35 godina.

U žalbenom postupku Apelaciono vijeće Vrhovnog suda Federacije Bosne i Hercegovine[1], nakon održanog pretresa, osudilo je 

optuženog Eldina Hodžića na 20 godina zatvora za krivična djela nasilja u porodici iz člana 222. stav 6. u vezi sa stavom 1. i 

ugrožavanja sigurnosti iz člana 183. stav 1. Krivičnog zakona Federacije Bosne i Hercegovine, kao i za krivično djelo nabavljanja, 

držanja i nošenja oružja i municije bez odobrenja iz člana 74. stav 1. tačka a) Zakona o nabavljanju, držanju i nošenju oružja i 

municije Kantona Sarajevo.

U obrazloženju presude Vrhovnog suda FBiH stoji sljedeće: članom 41. KZ FBiH propisano je da se počiniocu krivičnog djela koji je 

kriv može izreći kazna zatvora, kazna dugotrajnog zatvora i novčana kazna. Dalje, članom 43. stav 1. Krivičnog zakona FBiH 

propisano je da kazna zatvora ne može biti kraća od 30 dana niti duža od 20 godina, dok je članom 43b. stav 1. Krivičnog zakona 

FBiH propisana kazna dugotrajnog zatvora u trajanju od 21 do 45 godina.

Međutim, Kantonalni sud u Sarajevu  je presudom od 7. aprila 2023. godine optuženom izrekao jedinstvenu kaznu zatvora u trajanju 

od 35 godina, dakle kaznu zatvora koja ne postoji i koja kao takva nije propisana krivičnim zakonom. Protiv te presude Kantonalno 

tužilaštvo nije izjavilo žalbu, već samo branilac.

5.2.3 Analiza događaja poslije počinjenog femicida

ANALIZA RODNIH ASPEKATA FEMICIDA A.K.

Prije svega ono što se na prvi pogled može uočiti jeste da je A.K. bila izložena dugotrajnom sistemskom nasilju na koje su 

institucije ostale manje više ravnodušne.

Ovaj slučaj pokazuje hronično i progresivno nasilje, gdje je E.H. godinama zlostavljao A.K., i to ne samo fizički, već i psihološki, 

verbalno i ekonomski. Uprkos višestrukim prijavama, sudskim mjerama i presudama, institucije su svoji neadekvatnim nečinjenjem 

dozvolile nastavak nasilja.

Analizom predmeta uočava se niz strukturalnih slabosti: iako su zaštitne mjere bile izricane, a sud je u više navrata intervenisao 

kroz novčane kazne i uslovne osude, te mjere nisu bile dovoljne da spriječe nastavak nasilja. E.H. je kršio izrečene mjere i nastavio 

sa prijetnjama i zlostavljanjem, bez da su pravosudne institucije prepoznale rizik visokog nivoa. Sistem je A.K. stalno vraćao u 

poziciju da sama mora tražiti zaštitu – iznova traumatizirana i prepuštena sama sebi.

Reakcije pravosuđa su bile parcijalne i mehaničke, bez uvida u obrazac ponašanja nasilnika. Umjesto ozbiljne analize rizika, A.K. je 

bila navigirana kroz lavirint institucija u sistemu zaštite i birokratije, dok je nasilje prelazilo u eskalaciju.

Verbalno nasilje i jezik koji nasilnici koriste nije banalno i nevažno. Kroz jezik koji koriste nasilnici žene žrtve nasilja se degradiraju 

kroz patriajarhalne uvrede.

E.H. je konstantno koristio seksualizirane i ponižavajuće uvrede, čime je A.K. bio oduziman dignitet, a verbalno nasilje je prihvaćeno 

kao „blaži oblik nasilja“. Malo ko ozbiljno želi da razumije da je jezik često sredstvo dominacije, i treba biti tretiran kao direktni 

pokazatelj rizika po sigurnost žrtve nasilja.

Uvriježeni institucionalni stavovi koji minimiziraju verbalno i psihološko nasilje kao „manje opasne“ čine da se ne prepozna 

eskalacija nasilja, što je u ovom slučaju kulminiralo femicidom.

Činjenica da je E.H. pravosnažno osuđeni nasilnik nije potakao kao subjekte zaštite na procjenu rizika.

E.H. je već bio osuđen za nasilje u porodici i teške povrede, ali su mu kazne bile uslovne. Time je sistem poslao jasnu poruku: 

muškarac može biti opasan, ali neće biti zaustavljen.

Sistemska privilegija muškosti je izražena u ovom slučaju jer čak i nasilni muškarci uživaju više zaštite od žene koju zlostavljaju. 

Umjesto da se zaštiti žrtva, institucije su se više bavile pravima počinitelja.

Sve ovo je vodilo ultimativnom iskazivanju moći koju E.H. ispoljava kroz u javnoj egzekuciji žene u prisustvu njene porodice kao 

krajnji čin patrijarhalne kontrole.

Femicid A.K. dogodio se pred očima njene porodice, kćerke i majke, kao brutalni čin dominacije, kontrole i poruke: „Nitko te ne 

može zaštititi“. Ovakav čin se ne može posmatrati samo kao ubistvo, već kao političko nasilje nad ženama –moć patrijarhata.

Nasilnik nije došao „iznenada“ – njegovo ponašanje je bilo predvidivo, kontinuirano i dokumentovano. Ipak, institucije nisu stvorile 

barijere koje bi spriječile njegov pristup žrtvi, iako je imao historiju nasilja i prijetnji. To otkriva propuste u procjeni rizika i 

nesposobnosti sistema da djeluje proaktivno.

Pritom je E.H. koristio dijete i trenutak predaje djeteta kao sredstvo za pristup kući – što je jasan primjer kako nasilnici 

instrumentalizuju roditeljsku ulogu. Ova manipulacija je moguća jer pravni sistem često nasilnicima omogućava kontakt s djecom 

bez procjene utjecaja na sigurnost majke.

Femicid nije izolovani incident dolazi kao rezultat nasilja koje kao proces eskalira pred očima sistema.

I u ovom slučaju femicid nije počeo 4. jula – on je godinama građen kroz tolerisanje prijetnji, fizičkih napada, ponižavanja i 

institucionalnih propusta. Nasilje ima obrazac – od uvreda, prijetnji, kontrole, ka brutalnom zločinu.

Iako je A.K. više puta prijavljivala progon, prijetnje i fizičko nasilje – reakcije su bile blage, spore, fragmentirane. Time se ne šalje 

poruka da je nasilje nedopustivo, već da neće po onoga koga čini biti ozbiljnih posljedica.

Oduzimanje života A.K. dok doziva majku i kćerku nije samo porodična tragedija – to je društveni poraz. Patrijarhalni sistem je 

dozvolio da žene budu ubijene na kućnom pragu, i to nakon što su više puta tražile pomoć.

Posebnu težinu nasilju u porodici kao društvenom fenomenu daje činjenica da djeca, osim što su svjedoci, postaju i žrtve samim 

svjedočenjem nasilju, pri čemu njihova trauma često ostaje zanemarena.

Malodobna kćerka bila je prisutna u trenutku kada se zločin dešavao. Njeno izlaganje nasilju, strahu i gubitku majke ima duboke 

psihološke posljedice, koje se u institucionalnim analizama često zanemaruju.

Centar ženskih prava je podnio inicijativu za izmjenu i dopunu KZ FBiH u kojoj se zahtijeva da se djeca tretiraju kao direktne žrtve 

rodno zasnovanog nasilja, a ne samo kao svjedoci. Izostanak sistemske zaštite dijetta i prije i poslije femicida ukazuje na širu 

neosjetljivost države na posljedice nasilja nad ženama.

Institucionalna reakcija je zakašnjela i nedovoljna. Iako je E.H. uhapšen dan nakon femicida i osuđen na zatvorsku kaznu, činjenica 

da je do femicida uopšte došlo ukazuje na ozbiljan sistemski propust. Reakcija nakon ubistva, pa čak ni presuda, ne mogu 

nadomjestiti činjenicu da država nije zaštitila ženu koja je godinama tražila pomoć.

U presudi Vrhovnog suda, zatvorska kazna od 20 godina je u skladu sa zakonom, ali kontrast između težine zločina i ranijih kazni 

(uslovne i blage mjere) razotkriva pravosudnu praksu koja nasilje nad ženama ne doživljava ozbiljno sve dok ne završi smrću.

Analizom svih segmenata navedene presude nije usmjeren samo na broj godina zatvora, već na odsustvo bilo kakvog priznanja 

institucionalne odgovornosti. Nema evaluacije prethodnih propusta, niti odgovornosti za one koji su odbacivali prijave i tolerisali 

kršenje mjera.

Ne postoji sistem odgovornosti institucija.

Niti jedna institucija – ni sud, ni policija, ni centar za socijalni rad – nije prepoznala obrazac eskalacije nasilja. Iako je A.K. 

prijavljivala više oblika nasilja, bila je u potpunosti prepuštena sistemu koji je djelovao reaktivno, a ne preventivno.

Niko nije sankcionisan zbog toga što su izrečene mjere bile neefikasne, što su prekršaji ignorisani ili minimizirani. U takvom 

sistemu, žrtve nasilja su dvostruko žrtvovane – od nasilnika i od države.

Pravosuđe se u postupcima u ovom slučaju fokusira na proceduru, a ne na zaštitu života.

U obrazloženju presude Apelacionog vijeća navodi se da je prethodna kazna od 35 godina bila pravno neutemeljena jer Zakon 

predviđa maksimalnu kaznu zatvora od 20 godina, osim u slučaju dugotrajnog zatvora. To jeste pravno tačno, ali ko će odgovoriti 

gdje je bio sistem kad je žena tražila pomoć?

Pravosuđe često djeluje kao hladan mehanizam koji računa godine, dok zanemaruje strukturni kontekst u kojem žene umiru.

II Ciljevi izmjene

1.   UVOD1.3 Metodologija5.3 STUDIJA SLUČAJA 2: E.M.

Počinilac A.B. i žrtva E.M. su živjeli u vanbračnoj zajednici do decembra 2022.godine. U toku trajanja vanbračne zajednice im se rodio 

sin. E.M. je zbog nasilja u porodici bila smještena 3 mjeseca u sigurnu kuću, ali se prema dostupnim podacima po preporuci centra 

za socijalni rad vratila u zajedničko domaćinstvo sa nasilnikom. Nasilje se nastavilo što je rezultiralo  ponovnim smještanjem E.M. u 

sigurnu kuću i njenim napuštanjem vanbračne zajednice. A.B. je osuđen za nasilje u porodici na kaznu zatvora u trajanju od 2 

mjeseca  i izrečena mu je zaštitna mjera.

A.B. je presudom Općinskog suda u Sarajevu od dana 26.06.2023. godine na kaznu zatvora u trajanju od dva mjeseca za krivično 

djelo iz  člana 222. stav 1. KZ FBiH Nasilje u porodici, te su mu Rješenja Općinskog suda u Sarajevu od 15.12.2022. godine, izrečene i 

zaštitne mjere: zabrana približavanja žrtvi nasilja u porodici, nevjenčanoj supruzi E.M., na udaljenosti od 500 metara, u trajanju od 24 

mjeseca; zabrana uhođenja i uznemiravanja osobe izložene nasilju, u trajanju od 24 mjeseca, te obavezan psiho-socijalni tretman 

nasilne osobe – A.B., u trajanju od 6 mjeseci.

Pored ove presude A.B. je  u Operativnoj evidenciji MUP-a Kantona Sarajevo evidentiran ukupno sedam puta, i to za krivično djelo iz 

člana 359. KZ FBiH Napad na službenu osobu u vršenju poslova sigurnosti, iz člana 183. KZ FBiH Ugrožavanje sigurnosti, iz člana 

239. KZ FBiH Posjedovanje i omogućavanje uživanja opojnih droga, iz člana 238. KZ FBiH Neovlaštena proizvodnja i stavljanje u 

promet opojnih droga, iz člana 222. Nasilje u porodici.

Zbog sigurnosti majke i dijeta kontakti između oca i dijeta su se održavali u prostorijama Službe socijalne zaštite općine Novo 

Sarajevo uz prisustvo stručnih radnika. Općinski sud Sarajevo je u mjesecu januaru 2023. godine donio presudu kojom je određeno 

da maloljetno dijete živi sa majkom te je određena visina izdržavanja za dijete i način kontaktiranja djeteta sa roditeljem sa kojim ne 

živi.

E.M. se kontinuirano žalila svom poslodavcu i članovima porodice da se ne osjeća sigurno i da se boji za svoju sigurnost.

5.3.1 Pozadina i kontekst slučaja

5.3.2 Događaj femicida

Dana 12.11.2023.godine A.B. je iako je imao zabranu prilaska svojoj bivšoj vanbračnoj supruzi E.M.   prilikom predaje njihovog 

zajedničkog mldb. dijeteta (4 godine) noseći sa sobom pištolj ušao u stan koji koristi E.M. i dok je mldb. dijete bilo u prostorijama 

stana, ispalio jedan hitac u pravcu glave E.M. dok se ista nalazila u dnevnom boravku pored stola u poluležećem položaju, pogodivši 

je u predjelu glave desno čeono, te je na taj način usmrtio.

Dječaku je rekao da mu mama spava i nije mu dozvolio da joj se približi i poljubi je.

Po ubistvu E.M. A.B. je uzeo ključ od stana i vodeći mldb dijete sa sobom izašao iz stana, isti zaključao sa vanjske strane, a potom je 

vodeći sa sobom mldb. dijete otišao u svoj stan. A.B. se po dolasku u svoj stan zaključao.

E.M. je pronađena 13.11.2023.godine kad su njen poslodavac i prijateljica došli na vrata stana da je traže.

U večernjim satima 13.11.2023.godine policija je pronašla stan A.B. A.B. nije htio da im otvori i prijetio je da će da se ubije. Situacija 

je trajala duže od sat vremena kada se policija odlučila da provali vrata stana. Zatekli su A.B. sa pištoljem u ruka i dijete koje je bilo 

vidno uplašeno i vrištalo.

5.3.3 Analiza događaja poslije počinjenog 
femicida

Kantonalno tužilaštvo u Sarajevu je 29.04.2024.godine podiglo optužnicu protiv A.B. kojom ga tereti za počinjena krivična Ubistvo iz 

člana 166. stav 1. KZ FBiH, krivično djelo Nasilje u porodici iz člana 222. stav 4. i krivično djelo iz člana 74. stav 1. tačka a) Zakona o 

nabavljanju, držanju i nošenju oružja i municije KS, a sve u vezi sa članom 54. Krivičnog zakona Federacije BiH.

Suđenje je trajalo do 20.01.2025.godine kada je Kantonalni sud FBiH izrekao prvostepenu presudu i optuženog osudio na kaznu 

zatvora u trajanju od 20 godina.

Suđenje je izazvalo značajnu medijsku pažnju. A posebno se može istači skandalozno ponašanje branioca A.B. koji je u više navrata 

tvrdio da je njegov branjenik tragična osoba i kako će on u njegovoj odbrani nastojati da dokaže da je A.B. volio svoju žrtvu.

„Isto je imao problem sa ženom. To je bilo nasilje, nasilničko ponašanje. To je jedna burna veza, u kojoj je bilo stalno svađa, pa onda 

prelamanje preko djeteta ko će viđati, neće viđati dijete. On je to sve teško podnosio da bi se jednom posvađao s njom i završio u 

pritvoru. Mi smo potpisali sporazum tad na tri mjeseca, i oni su uskladili svoje odnose. Imamo onda još nešto za posjedovanje, krivično 

djelo, taj postupak se vodi. 

Da bi me sinoć nazvali i rekli da je on izvršio krivično djelo ubistva. Ono koliko znam da je on htio i sebe da ubije. On je bio pažljiv otac, ja 

to moram reći, i meni je govorio da on nju voli. Ovo je jedan tragičan kraj jedne ljubavi. To je sve što mogu da kažem. Mislim da on nije 

kriminogena osoba.“ - Mehmedbašić.

„B. je osoba koju ja branim za slučaj nasilja u porodici, koji smo završili sporazumom. Tu je bio sukob oko toga ko će viđati dijete. On je 

sada u stanju šoka. Policija je vrata izvalila, možda je bilo i neke talačke krize. Uglavnom sve se završilo sa smrtnim ishodom, on će 

ujutro dati izjavu.“ - Mehmedbašić.

On je, između ostalog, izjavio da će odbranu klijenta zasnivati na tome da je ubistvo počinjeno "kao kraj jedne ljubavne drame i da će 

dovesti svjedoke koji će potvrditi da je ubica volio svoju žrtvu".

ANALIZA RODNIH ASPEKATA FEMICIDA E.M.

Dinamika moći i nasilja u slučajevima femicida ima jasan rodni aspekt.

Analizirajući ovaj slučaj, jasno se uočavaju elementi patrijarhalnih obrazaca ponašanja, gdje se kontrola nad ženama smatra 

normalnom, a žene se doživljavaju kao vlasništvo svojih partnera. Rodna neravnopravnost je ključni uzrok porodičnog nasilja, koje 

kontinuirano i nesrazmjerno pogađa žene, koje su najčešće žrtve.

Tokom vanbračne zajednice, ali i nakon njenog prekida, A.B. se prema E.M. ponašao kao prema svom vlasništvu, što je tipičan 

mehanizam muške dominacije u patrijarhalnim društvima. Nasilje je koristio kao sredstvo kontrole kada je E.M. pokušala pobjeći i 

poslije njenog napuštanja vanbračne zajednice.

Mnogi društeni i ekonomski faktori doprinose da žrtve nasilja u porodici ostaju u nasilnim vezama i trpe eskalaciju nasilja. U praksi 

se često događa da se žrtve nakon boravka u sigurnoj kući vraćaju u zajednički dom s nasilnikom. Činjenica da se E.M. vratila u 

zajednički dom nakon boravka u sigurnoj kući ukazuje na društvene i ekonomske pritiske koji često prisiljavaju žene da ostanu u 

nasilnim odnosima. Posebno imajući u vidu da je nadležni centar za socijalni rad savjetovao E.M. da se vrati suprugu. Povratak u 

nasilnu zajednicu često je uzrokovan nedostatkom ekonomske neovisnosti, strahom od društvene osude ili nastojanjem žrtve da 

ispuni društvena očekivanja da žene trebaju "spasiti" brak ili vezu. U ovom slučaju, E.M. je nakon drugog boravka u sigurnoj kući 

iznajmila stan i preselila se sa sinom.

A.B. su bile izrečene zaštitne mjere zabrane približavanja, zabrane uhođenja i uznemiravanja, kao i mjera obaveznog 

psihosocijalnog tretmana, što ukazuje da je sistem prepoznao potrebu za zaštitom žrtve. Međutim, to istovremeno ukazuje na 

nedostatke u praćenju i provedbi ovih mjera, što je dovelo do tragičnog ishoda.

Iako je E.M. u više navrata izražavala zabrinutost i strah zbog ponašanja A.B. poslodavcu, prijateljima i rodbini, niko od njih nije 

shvatio ozbiljnost problema. To ukazuje na normalizaciju nasilja u našem društvu i na nisku razinu svijesti o riziku od eskalacije 

nasilja.

Femicid, kao najekstremniji oblik rodno zasnovanog nasilja, predstavlja eskalciju nasilja nad ženama motivirano rodnom ulogom 

koja rezultira ubojstvo žene. Analizirani slučaj femicida nam ukazuje na prepoznat tipični obrazac ubistva u intimno-partnerskim 

odnosima. A.B. je počinio femicid nad E.M. nakon što se ona odlučila da napusti zajednicu života upravo zbog toga što nije mogla 

da trpi dugotrajno i kontinuirano nasilje kojem je bila podvrgnuta.

Korištenje vatrenog oružja i izvršenje ubojstva u stanu žrtve ukazuju na elemente kontrole i dominacije, ključne značajke rodno 

zasnovanog nasilja. Nasilnik primjenjuje oružje kao sredstvo za uspostavljanje krajnje kontrole i upućivanje posljednje prijetnje žrtvi.

Činjenica da je A.B. koristio pištolj i da je ubistvo izvršeno u stanu E.M. ukazuje na kontrolu i dominaciju, što su ključni elementi 

rodno zasnovanog nasilja. Nasilnik koristi oružje kao sredstvo za konačnu kontrolu i prijetnju žrtvi.

Međusobni odnos roditeljstva   i rodnih uloge imaju složenu i često štetnu ulogu u kontekstu nasilja u porodici. Tradicionalne 

rodne uloge stvaraju neravnotežu moći i očekivanja koja doprinose nastanku i održavanju nasilja. U patrijarhalnom društvu, od žena 

se očekuje da budu "dobre majke" i da ne smiju odvajati dijete od oca, čak i u situacijama nasilja. Ovo očekivanje dodatno otežava 

ženama da zaštite sebe i svoju djecu od nasilnog partnera.

Kontakti između oca i dijeta održavani su pod nadzorom, što ukazuje na prepoznavanje potrebe za zaštitom djeteta od 

potencijalnog nasilja. Međutim, ovaj slučaj također pokazuje kako A.B. u kontinuitetu koristi djeteta kao alat za kontrolu i 

manipulaciju, gdje A.B. koristi dijete kao sredstvo za pristup E.M. Jedna od čestih taktika nasilnika je upravo kontrola kroz 

roditeljstvo što čini i A.B. prijeteći E.M. oduzimanjem djeteta, te korištenje predaje djeteta za pristup stanu iako je imao zabranu 

prilaska.

Sud je odlukom da dijete živi sa majkom prepoznao i priznao ulogu E.M. kao primarnog i adekvatnog staratelja, ali situacija koja je 

uslijedila poslije presude ukazuje da je neophodno   učiniti dodatne napore za daljnjim razvojem mehanizama za zaštitu djece u 

slučajevima nasilja u porodici. Pogotovo u slučajevima kada su nasilnom roditelju, u ovom slučaju ocu A.B. izrečene zaštitne mjere 

zabrane približavanja i zabrane uhođenja i uznemiravanja. Ni u ovom slučaju, kao ni u mnogim drugim nije prepoznat rizik da 

nasilnik manipuliše i koristi svoje pravo da viđa dijete upravo kako bi se mogao približiti žrtvi.

nasilnu zajednicu često je uzrokovan nedostatkom ekonomske neovisnosti, strahom od društvene osude ili nastojanjem žrtve da 

ispuni društvena očekivanja da žene trebaju "spasiti" brak ili vezu. U ovom slučaju, E.M. je nakon drugog boravka u sigurnoj kući 

iznajmila stan i preselila se sa sinom.

A.B. su bile izrečene zaštitne mjere zabrane približavanja, zabrane uhođenja i uznemiravanja, kao i mjera obaveznog 

psihosocijalnog tretmana, što ukazuje da je sistem prepoznao potrebu za zaštitom žrtve. Međutim, to istovremeno ukazuje na 

nedostatke u praćenju i provedbi ovih mjera, što je dovelo do tragičnog ishoda.

nasilja.

manipulaciju, gdje A.B. koristi dijete kao sredstvo za pristup E.M. Jedna od čestih taktika nasilnika je upravo kontrola kroz 

roditeljstvo što čini i A.B. prijeteći E.M. oduzimanjem djeteta, te korištenje predaje djeteta za pristup stanu, iako je imao zabranu 

prilaska.

Sud je odlukom da dijete živi sa majkom prepoznao i priznao ulogu E.M. kao primarnog i adekvatnog staratelja, ali situacija koja je 

uslijedila poslije presude ukazuje da je neophodno   učiniti dodatne napore za daljnjim razvojem mehanizama za zaštitu djece u 

slučajevima nasilja u porodici. Pogotovo u slučajevima kada su nasilnom roditelju, u ovom slučaju ocu A.B. izrečene zaštitne mjere 

zabrane približavanja i zabrane uhođenja i uznemiravanja. Ni u ovom slučaju, kao ni u mnogim drugim nije prepoznat rizik da 

nasilnik manipuliše i koristi svoje pravo da viđa dijete upravo kako bi se mogao približiti žrtvi.

Trauma koju je dijete doživjelo kao svjedok femicida ostavit će dubok trag na njegov život. A.B. je počinio ubistvo E.M. dok je njihov 

četverogodišnji sin bio prisutan u stanu. Nakon ubojstva, dječak je ugledao majčino tijelo na podu, no otac mu je zabranio prilaz, 

tvrdeći da majka spava. Zatim je A.B. odveo pospano i prestrašeno dijete i praktički ga držao kao taoca, zaključanog u 

zamračenom stanu. Dječak je bio svjedok nasilnog upada policije koja je uhapsila A.B. Nakon spašavanja, dječak je izjavio da je bio 

uplašen, da mu je bilo hladno i da je bio gladan. Ovaj traumatični događaj može ostaviti trajne psihološke posljedice na dijete, kao i 

izazvati doživotnu stigmu.

Optužnica protiv A.B. obuhvata krivična djela nasilja u porodici i ubistva, što je u skladu s ozbiljnošću ovog slučaja i ukazuje da je 

pravosudni sistem prepoznao korelaciju dugotrajnog nasilja i smrtne posljedice. Međutim, ne možemo da ne ukažemo na  činjenicu 

da je A.B. već bio osuđen za nasilje u porodici, te da su mu bile izrečene zaštitne mjere. To ukazuje da bi u slučajevima nasilja u 

porodici trebalo posvetiti posebnu pažnju praćenju uslovne osude i izrečenih zaštitnih mjera. One sam po sebi neće spriječiti 

nasilnika da počini femicid, a nasilna priroda krivičnih djela nasilja u porodici, te posebnih odnosa između žrtve i počinioca iziskuje 

unapređenje sistemskog odgovora.

5.3.3 Analiza događaja poslije počinjenog femicida

Presuda kojom je A.B. osuđen na 20 godina zatvora pokazuje da je pravni sistem prepoznao ozbiljnost ovog zločina, ali ne možemo 

a da ne postavimo pitanje koja je kazan dovoljno velika za ovakav zločin pogotovo imajući u vidu da se počinilac oglušio o mjere i 

sankcije koje su mu prethodno izrečene.

Dodatnu težinu ovom slučaju daje seksistički narativ koji se perpetuira kao svojevrsni oblik institucionalne diskriminacije. Od 

hapšenja A.B. pa sve do gotovo samog kraja krivičnog postupka, njegov branilac je u javnim istupima dosljedno nastupao kao 

zagovornik patrijarhalnih vrijednosti. Korištenjem izraza poput „kraj jedne ljubavne drame“ i „tragična ljubav“ u cilju opravdavanja 

nasilja, nije se služio samo odbrambenom taktikom, već je aktivno reproducirao društvene norme koje normaliziraju i opravdavaju 

nasilje nad ženama. Branilac je, između ostalog, najavio da će tokom postupka dokazivati kako je A.B. volio E.M.

Upravo ovo ponašanje branioca je izazvalo revolt velikog broja nevladinih organizacija koje su insistirali da za svoje medijska 

istupanja u kojima prebacuje odgovornost na žrtvu i oslikava odnos kao između ubice i žrtve kao ljubavnu dramu i tragičnu ljubav. 

Ovo je rezultiralo sankcionisanjem branioca od strane nadležne advokatske komore.

Ovaj slučaj nije izuzetak, već odražava širi problem nedostatka rodne osviještenosti, koja se uočava čak i u sudskoj praksi. To se 

ogleda u nesposobnosti pravosuđa da prepozna rodnu dimenziju krivičnog djela – nasilje se često tretira kao „porodični sukob“, 

umjesto kao sistemski problem i društveno opasna pojava moći i kontrole. Samim tim, ukazuje na potrebu jačanja pravnih 

mehanizama koji će spriječiti korištenje rodnih stereotipa u sudskim postupcima.

Medijski prikaz ovog slučaja, posebno davanje značajnog prostora izjavama branioca A.B., pokazuje kako neprepoznavanje rodnih 

stereotipa može postati sredstvo za opravdavanje nasilja. Korištenjem izraza poput „nesretna ljubav“ i „on ju je volio“, branilac ne 

samo da pokušava opravdati ubistvo, već ga predstavlja kao „kraj ljubavne drame“, čime minimalizira i relativizira ozbiljnost nasilja i 

femicida.

Mediji su često skloni senzacionalističkom izvještavanju o nasilju nad ženama i femicidu, pri čemu zanemaruju suštinu problema. 

Nedostatak rodno osviještenog izvještavanja ogleda se u tome što su, umjesto da istraže sistemske propuste institucija poput 

policije, pravosuđa i centara za socijalni rad, mnogi mediji nekritički prenosili narativ koji je servirao branilac A.B., fokusirajući se i 

prenoseći narativ   o „nesretnoj ljubavnoj vezi“ umjesto na strukturalne uzroke nasilja i devastirajuće lične i društvene posljedice 

femicida.

1.   UVOD1.3 Metodologija

5.3.3 Analiza događaja poslije počinjenog femicida

5.4 STUDIJA SLUČAJA 3: N.H.

N.S. i N.H. su živjeli u vanbračnoj zajednici do početka avgusta 2023. godine. Tokom trajanja vanbračne zajednice, rodila im se 

kćerka koja je u trenutku kada je N.H. pobjegla od N.S. imala 9 mjeseci. Prije stupanja u vanbračnu zajednicu sa N.H. N.S. je imao 

kriminalnu prošlost i za njim su raspisivane čak i potjernice zbog nedozvoljene trgovine narkoticima i nasilničkog ponašanja kada je 

napao na policajca.

Dana 03.08.2023. godine, u večernjim satima oko 19:30, N.S. je fizički napao N.H. i nanio joj udarce po licu i tijelu. Podlivi koji su 

nastali tom prilikom bili su vidljivi i kada je N.H. sutradan, 04.08.2023. godine oko 15:40, došla da prijavi nasilje. Bila je vidno 

uznemirena i uplašena, a u policiju je došla nakon što je iskoristila priliku kada N.S. nije bio kod kuće da sa bebom pobjegne iz 

zajedničkog domaćinstva. N.H. uprkos vidljivim povredama nije zatražila ljekarsku pomoć.

Kada je N.S. saznao da je N.H. napustila zajedničko domaćinstvo, počeo je da upućuje telefonske pozive njoj, članovima njene 

porodice i prijateljicama, vršeći tako pritisak na N.H. i prijeteći joj.

Policija je pozvala N.H. da da izjavu u nadležnoj policijskoj upravi dana 07.08.2023. godine. Tom prilikom, N.H. je iskoristila pravo iz 

člana 97. Zakona o krivičnom postupku Federacije Bosne i Hercegovine (ZKP FBiH), navodeći da ne želi davati izjavu o događaju koji 

je prijavila, jer bi to pogoršalo situaciju sa njenim nevjenčanim suprugom obzirom na to da je on nasilna osoba, te da se plaši se da bi 

je ponovo fizički napao ako je sretne. Ipak, N.H. je podržala   izricanje zaštitnih mjera "Zabrana približavanja žrtvi nasilja, 

uznemiravanja, uhođenja osoba izloženih nasilju".

Policijska uprava Gradačac   je u skladu sa odredbama Zakona o zaštitu od nasilja u porodici FBiH nadležnom Sudu istog dana 

podnijela Zahtjev za izricanje zaštitne mjere “Zabrana uznemiravanja i uhođenja lica izloženih nasilju” i “Zabrana približavanja žrtvi 

nasilja”, u kome je opisan osnov sumnje koji jasno proizilazi  iz sadržaja same prijave, a svoju potvrdu je imao i u činjenici da su od 

strane policijskih službenika neposrednim opažanjem uočene tjelesne povrede koje je žrtva nasilja imala na sebi prilikom podnošenja 

prijave.

Općinski sud Gradačaca je isti dan (07.08.2023.godina)  postupao po  Zahtjev za izricanje zaštinih mjera donio rješenje i isti odbacio, 

te obustavio postupak uz obrazloženje da Zahtjev nije potkrepljen dokazima da je zaista došlo do nasilja u porodici.

5.4.1 Pozadina i kontekst slučaja

5.4.2 Događaj femicida

Po odbacivanju Zahtjeva za izricanje zaštinih mjera N.H. je utočište potražila kod svoje tetke kod koje se sklonila sa svojom bebom.

Dana 11.08.2023.godine u jutranjim časovima oko 9.00 časova pošto je N.S. saznao gdje se N.H. krije došao je pred kuću njene tetke 

gdje je N.H. zajedno sa bebom na silu izvukao iz kuće. U tome je pokušao da ga spriječi rođak od N.H. koji je inače policajac, ali je  

N.S. pucao u njega i tom ga prilikom ranio. Svoju suprugu i kćerku je potom odvezao u vikendicu koja se nalazi u naseljenom mjestu 

u blizini Gradačca.

Po dolasku u vikendicu N.S. je upalio prijenos uživo na društvenoj mreži Instagram. A onda počeo da krvnički udara suprugu dok je 

broj gledalaca rastao. N.S. je čak i izjavio „Sada ćete gledati ubistvo uživo!“ Naposljetku je N.H. ubio jednim hicem iz pištolja. 

Procjenjuje se da je ovo posmatrao veliki broj osoba od kojih su neke u komentarima i pisale poruke podrške N.S.

Nakon ubistva on je suprugu ostavio u dvorištu vikendice. Nazvao je prijatelja, kojem je rekao da spasi dijete, uz objašnjenje šta je 

uradio i na kojoj lokaciji.

On se poslije ubistva zaputio u Gradačac gdje je ubio svog susjeda i njegovog oca, a majku teško ranio.

Ubica je potom sjeo u automobil, uputio se ka prodavnici opreme za lov i ribolov, svjestan da mu nestaje municije, te je, pod 

prijetnjom pištoljem, od prodavača tražio metke kalibra devet milimetara. Na svu sreću, prodavač je veoma brzo i razumno reagirao 

te mu je, umjesto prave, dao startnu municiju.

Nakon izlaska iz prodavnice nastavio je sa svojim pohodom te je pucao na policijsko vozilo u kojem je ranio policajca.

Za sve to vrijeme policija u Gradačcu bezuspješno je tragala za njim. N.S. je svratio na benzinsku pumpu i natočio gorivo, a potom 

otišao na farmu izvan Gradačca, gdje se oko 13 sati javio uživo putem Instagrama. Potpuno smireno, kao da prethodnih sati nije 

ubijao po Gradačcu, pričao je pratiocima o svemu što je dotad uradio, uz naglašavanje da planira nastaviti s ubistvima. Rekao je  i da 

je „upozoravao“ na to da će se nešto takvo desiti. U to vrijeme prijenos je pratilo oko 15 hiljada ljudi, dok ga je više stotina osoba u 

komentarima i podržalo.

Uskoro se u javnosti pojavila informacija da ga je policija locirala, a   pretpostavlja se da je N.S., shvatio je da umjesto prave ima 

startnu municiju. U 13.50 sati u svom automobilu počinio je samoubistvo pucnjem iz pištolja.

5.4.1 Pozadina i kontekst slučaja

5.3.3 Analiza događaja poslije počinjenog femicida

Ovaj događaj je izazvao veliku uznemirenost u javnosti. Veliki broj protesta je organizovan širom BiH.

Porodica N.H. i neformalna grupa građana, uputili su zahtjev Ministarstvu unutrašnjih poslova i Upravi policije entiteta Federacija 

Bosne i Hercegovine u kojem traže da se istraži postupanje policije Tuzlanskog Kantona uoči i nakon njenog ubistva.

Sutkinja koja je odbacila Zahtjev za izricanje zaštinih mjera uputila je krivičnu prijavu Federalnoj upravi policije (FUP) protiv nekoliko 

osoba iz Ministarstva unutrašnjih poslova TK i Policijske uprave Gradačac.

U julu 2024.godine prvostepena disciplinska komisija Visokog sudskog i tužilačkog vijeća Bosne i Hercegovine (VSTV BiH) odbila je, 

kao neosnovanu, disciplinsku tužbu za nemar ili nepažnju u vršenju službene dužnosti protiv sutkinje Općinskog suda u Gradačcu.

5.4.3 Analiza događaja poslije počinjenog femicida

ANALIZA RODNIH ASPEKATA FEMICIDA N.H.

Činjenica da su kriminalna prošlost i sklonost nasilju N.S., počinitelja femicida, bile nevidljive institucijama koje su po tom pitanju 

pokazale potpunu ravnodušnost, jasan je pokazatelj da se i u ovom slučaju žrtva nasilja, svjesno ili podsvjesno, krivi zbog "izbora" 

partnera. Ovakvo postupanje dodatno naglašava propuste sistema u zaštiti žena od nasilja i ukazuje na duboko ukorijenjenu 

kulturu prebacivanja odgovornosti na žrtvu.

N.S. je već imao kriminalnu prošlost, uključujući i nasilničko ponašanje – čak i prema policiji. No, uprkos toj činjenici, njegova 

prošlost nije bila uzeta u obzir kao rizični faktor. Feministička analiza ovdje ističe normalizaciju muškog nasilja – čak i kada je 

dokumentovano, ono ne predstavlja alarm za institucije. Nasilje nad ženama se ne shvata ozbiljno dok ne eskalira do smrti.

Ovakav slučaj otkriva duboko ukorijenjenu mizoginiju u institucijama – ženska prijava nasilja se smatra sumnjivom, neuvjerljivom, 

nedovoljno „dokazanom“, iako postoje očigledne fizičke povrede.

Ne možemo se oteti utisku da je njen nesrećan izbor partnera jedna od razloga zašto sistem odbija izricanje zaštitnih mjera i na taj 

način je kažnjava.  N.H. je učinila sve što sistem traži: prijavila nasilje, pobjegla s djetetom čak podržala izricanje zaštitnih mjera – 

ali sud je odbacio zahtjev jer „nema dovoljno dokaza“ da je zahtjev opravdan. Ovo je jeziv primjer kako se pravni formalizam koristi 

da bi se ženi uskratilo pravo na zaštitu i sigurnost.

Ovaj čin nije neutralan – to je produženje nasilja kroz sistem, gdje se žena dvaput suočava s nasiljem: jednom od partnera, drugi put 

od pravosuđa koje je odbacuje. Ranjivost žene se ne priznaje kao rezultat društvene pozicije, već se tretira kao slabost koju sistem 

ne priznaje.

Odluka žrtve da ne svjedoči je rezultat nepovjerenja u sistemsku zaštitu i rezultat terora, a ne izraz slobodne volje. N.H. se 

pozvala na član 97. ZKP FBiH i odbila da svjedoči jer se plašila da bi je N.S. ponovo fizički napao. Vrlo često se takav postupak 

žrtava tumači kao pasivnost žrtve. Posljedice straha i nepostojanja stvarne zaštite je najčešće uzrok ovakve odluke žrtava nasilja. 

Svrha ove zakonske odredbe je da se štite odnosi povjerenja i bliskosti između članova porodice dajući članovima porodice status 

„povlaštenog svjedoka“ i primjena ovog člana u slučajevima nasilja u porodici  bi se svakako mogla diskutovati, jer sistem ne nudi 

alternativu i ne prepoznaje specifičnu dinamiku moći.

Žene se ne usuđuju svjedočiti jer znaju da nema garancije da će biti zaštićene. Bez efikasne zaštite, očekivati da žene svjedoče 

protiv nasilnika je ravno traženju da same izazovu vlastitu smrt

Ovaj femicid nije bio iznenadan, već predvidiv i mogao se spriječiti. Slučaj femicida je vrhunac insttucionalnog i sistemskog nasilja. 

N.H. je prijavila nasilje, imala je vidljive povrede, ali joj sistem nije vjerovao. Institucije su dopustile da se femicid dogodi time što su 

odbacile zaštitne mjere bez temeljite procjene rizika.

N.S. je imao moć da se slobodno kreće, da dođe do žrtve, da je otme i ubije. Njegova sloboda i pristup oružju otkrivaju sistemsku 

privilegovanost mušakaraca čak i onih nasilnih –u odnosu na žene. Oružje ovdje nije samo alat ubistva – to je simbol patrijarhalne 

moći.

Rodna analiza u ovom slučaju pokazuje neuspjeh države u zaštiti žena, jer je svaki prethodni znak nasilja i rizika od eskalacije bio 

ignorisan. Odbijanje mjera zaštite je de facto dozvola za ubistvo. Time država postaje saučesnik u femicidu.

A počinilac to tumači kao podsticaj i dokaz svoje nedodirljivosti   i od čina femicida pravi spektakl nasilja i mizogenije. N.S. je 

uključio prijenos uživo na Instagramu i najavio ubistvo. Taj čin nije samo brutalnost – to je spektakularizacija moći muškarca nad 

ženom, javna egzekucija kao upozorenje i poruka: „vidite šta se dešava kad žena ne sluša“. Ova poruka koju je N.S. poslao javnosti 

svojim postupkom često se u narednom periodu ponavljala od strane drugih počinilaca nasilja u porodici. Njihove reči: 'Ti ćeš biti 

sljedeća Nizama!', stvaraju dodatni strah i osjećaj bespomoćnosti kod žrtava.

Gledanost i komentari podrške pokazuju duboko ukorijenjenu mizoginiju i društvenu fascinaciju nasiljem nad ženama. Ovaj slučaj 

ukazuje na to da je patrijarhat digitalizovan – društvene mreže postaju nova bojišta gdje se nasilje nad ženama ne samo vrši, nego i 

podržava.

Ovaj čin je i kolektivna trauma, jer se odvija javno i bez intervencije – pokazuje nemoć sistema, ali i normalizaciju nasilja kao 

društvene zabave.

Dijete je i u ovom slučaju kao svjedok femicida višestruko viktimizirano. Kćerka N.H. bila je prisutna tokom otmice, a potom i 

tokom nasilja. Njena trauma će biti doživotna, a sistem je ponovo zakazao – nije uspostavljen nijedan mehanizam da zaštiti dijete 

od izlaganja nasilju.

Dijete koje svjedoči nasilju nije „kolateralna šteta“, već direktna žrtva rodno zasnovanog nasilja. Oduzimanje majke na tako brutalan 

način pred očima djeteta je i napad na buduće generacije žena – jer se prenosi poruka da sigurnost i pravo na život nisu 

zagarantovani.

Okrutnost ovog slučaja je izazvao revolt građana. Masovni protesti koji su uslijedili nakon ubistva N.H. nisu bili samo izraz tuge, već 

kolektivni odgovor na duboko ukorijenjen sistemski prezir prema ženama i vapaj protiv mizogenije. Glasovi građanki i građana 

predstavljaju jasno odbacivanje institucionalne šutnje i pasivnosti koja je koštala ženu života.

Protesti su bili odgovor na pitanje: koliko žena još mora umrijeti da bi sistem reagovao?

Pored očiglednih propusta u reagovanju subjekata zaštite i izostanka adekvatne pomoći žrtvi, institucije su redom odbile preuzeti 

odgovornost, nastojeći da se oslobode bilo kakve krivice za tragičan ishod. Ovakvo ponašanje ne samo da produbljuje nepovjerenje 

javnosti u sistem zaštite, već i dodatno viktimizira preživjele članove porodice, ostavljajući ih bez adekvatne podrške i pravde. 

Policija, iako je znala za prijavu i vidljive povrede, nije izvršila adekvatnu procjenu rizika, nije insistirala na zaštitnim mjerama, nije 

reagovala dovoljno brzo ni nakon otmice. Činjenica da je disciplinska komisija VSTV-a odbila odgovornost sutkinje, iako je jasno da 

je ignorisan zakon, kontekst, i realna prijetnja, pokazuje kako se institucije međusobno štite, a žrtve prepuštaju zaboravu.

Nakon tragičnog ishoda, umjesto da sve nadležne i odgovorne institucije, kao subjekti zaštite žrtava nasilja, sprovedu 

sveobuhvatne procese samoprocjene i utvrđivanja propusta, uslijedilo je neprihvatljivo prebacivanje krivice i pokušaj zataškavanja 

očiglednih sistemskih nedostataka.

Ovaj slučaj jasno ilustruje da očekivani institucionalni mehanizam, čija je uloga da zaštiti žrtve nasilja, u praksi predstavlja piramidu 

moći u kojoj žene nemaju svoje mjesto. Porazni rezultat takvog sistema je femicid, a paradoksalno – niko ne snosi odgovornost za 

očigledne propuste.

Analiza nasilja u porodici kroz studije slučaja femicida ukazuje na nekoliko međusobno povezanih faktora koji doprinose njegovoj 

kontinuiranoj reprodukciji u društvu.

Jedan od temeljnih uzroka je patrijarhalni sistem vrijednosti, koji normalizuje nejednake odnose moći i podržava mizogine 

stavove. Unutar ovakvih društvenih struktura, nasilje nad ženama često se opravdava ili umanjuje, čak i banalizuje, dok se muška 

dominacija nad članovima porodice tretira kao društveno prihvatljiva norma. Ovakvi obrasci moći omogućavaju nasilnicima da 

zadrže kontrolu nad žrtvama, a u ekstremnim slučajevima, nasilje eskalira do femicida.

Dodatni faktor koji povećava rizik od eskalacije i   smrtonosnog ishode porodičnog nasilja jeste posjedovanje vatrenog oružja. U 

situacijama gdje postoji nasilna dinamika, dostupnost oružja značajno povećava rizik od smrtnog ishoda, dok izostanak adekvatne 

regulative i kontrole dodatno pogoršava problem. Takođe, ovo je u direketno uzročno –posljedičnoj vezi sa patrijarhalnim 

sistemskim vrijednostima koji posjedovanje oružja je povezano s maskulinitetom, moći, zaštitom i statusom. Ove rodne norme 

mogu potaknuti muškarce da posjeduju oružje i da ga koriste u nasilne svrhe, uključujući nasilje u porodici.

Institucionalni odgovor na nasilje u porodici i dalje je neadekvatan. Postoji nedovoljna svijest i odgovornost subjekata zaštite – 

uključujući policiju, pravosuđe i centre za socijalni rad – koji često ne prepoznaju ozbiljnost problema, ne reaguju blagovremeno ili 

ne primjenjuju postojeće zakone i mjere zaštite u punom kapacitetu. Odsustvo koordinisanog institucionalnog odgovora često 

ostavlja žrtve nezaštićenima i dodatno ih izlaže riziku.

Ulogu u reprodukciji problema ima i medijsko izvještavanje, koje često prati senzacionalističke narative i perpetuira stereotipe, 

umjesto da se fokusira na strukturne uzroke nasilja i odgovornost institucija. Posebno je problematično kada mediji daju prostor 

narativima koji relativizuju femicid, prikazujući ga kao „tragičnu ljubavnu priču“ umjesto kao krajnji čin eskalacije nasilja nad 

ženama koji je potpuno neprihvatljiv.

5.5 Ključni nalazi i za unapređenje odgovora na nasilje u 
porodici i femicid:

PREPORUKE ZA UNAPREĐENJE ODGOVORA NA NASILJE U 
PORODICI I PREVENCIJU FEMICIDA:

🔍 Dekonstrukcija patrijarhalnih normi i mizoginih stavova

Intenzivirati javne kampanje i edukativne programe usmjerene na podizanje svijesti o neprihvatljivosti svih 

oblika nasilja.

Uvesti rodno osviještene obrazovne programe koji promovišu rodnu ravnopravnost i nenasilne obrasce 

ponašanja.

🏛️ Jačanje odgovornosti i kapaciteta institucija

Osnažiti ulogu subjekata zaštite kroz specijalizovane obuke, jasne protokole postupanja i efikasnije mehanizme 

koordinacije i saradnje.

Uspostaviti sistem odgovornosti za institucionalne propuste u slučajevima porodičnog nasilja. javne kampanje 

i edukativne programe usmjerene na podizanje svijesti o neprihvatljivosti svih oblika nasilja.

🔫 Striktnija kontrola posjedovanja oružja

Unaprijediti regulativu o posjedovanju vatrenog oružja, posebno u kontekstu nasilja u porodici.

Proaktivnije djelovanje u otkrivanju nelegalnog oružja.

Prepoznati i uvažiti rizik od zloupotrebe oružja u slučajevima nasilja u porodici kroz pravovremenu i adekvatnu 

procjenu rizika i intervencije.

🤝 Unapređenje podrške žrtvama

Osigurati adekvatne resurse psihološku pomoć, pravnu podršku i ekonomsko osnaživanje žrtava kako bi ove 

usluge osnažile žrtve da napuste nasilnu zajednicu.

Uvesti obavezne mehanizme ranog prepoznavanja rizika i preventivne mjere zaštite. regulativu o posjedovanju 

vatrenog oružja, posebno u kontekstu nasilja u porodici.

5.5 Ključni nalazi i za unapređenje odgovora na nasilje u 
porodici i femicid:📰 Medijska odgovornost i rodno osviješteno izvještavanje

Uvesti smjernice i edukacije za medije o odgovornom izvještavanju o nasilju nad ženama.

Spriječiti senzacionalističko izvještavanje koje normalizuje ili romantizuje femicid. 

📈 Kontinuirano praćenje i evaluacija mjera

Uvesti smjernice i edukacije za medije o odgovornom izvještavanju o nasilju nad ženama.

Spriječiti senzacionalističko izvještavanje koje normalizuje ili romantizuje femicid. 

⚙️ Efikasnije procesuiranje nasilnika

Unaprijediti primjenu zakonskog okvira kako bi se osigurala stroža i dosljednija sankcionisanja nasilnika, 

s posebnim fokusom na višestruke povratnike.

Implementirati programe za rad s počiniocima nasilja u cilju smanjenja rizika od recidiva. adekvatne resurse 

psihološku pomoć, pravnu podršku i ekonomsko osnaživanje žrtava kako bi ove usluge osnažile žrtve da 

napuste nasilnu zajednicu.

U cilju efikasnog suzbijanja nasilja u porodici i femicida, neophodno je energično sprovesti navedene mjere. Međutim, stvarni 

uspjeh ovih napora direktno je uslovljen snažnom političkom voljom da se problem riješi, usklađenim i proaktivnim djelovanjem 

svih relevantnih institucija, kao i aktivnim angažmanom cjelokupnog društva u preispitivanju i mijenjanju duboko ukorijenjenih 

društvenih normi koje na bilo koji način tolerišu ili opravdavaju nasilje.

Tragični slučajevi femicida predstavljaju bolnu i nedvosmislenu opomenu da dosadašnji napori nisu dovoljni i da je hitno 

potrebno pouduzeti odlučnije i koordinisanije akcije na svim nivoima kako bi se zaštitili životi žena i stvorilo društvo u kojem je 

nasilje neprihvatljivo i efikasno sankcionisano.

Bez ovog sveobuhvatnog pristupa, same mjere neće biti dovoljne da donesu istinsku i održivu promjenu.

II Ciljevi izmjene

1.   UVOD1.3 Metodologija

Zakonodavni okvir u Bosni i Hercegovini još uvijek ne odgovara u potpunosti izazovima kontrole malog i lakog oružja u kontekstu 

rodno zasnovanog nasilja, niti efikasno prepoznaje femicid kao poseban društveni i pravni problem. Iako je donesen novi Zakon o 

zaštiti od nasilja u porodici i nasilja nad ženama u FBiH (2025), koji uključuje obavezu procjene rizika u vezi sa posjedovanjem 

oružja, zabrinutost za efikasnu primjenu zakona izaziva nedostatk vaccaio legis perioda, te opasnost da subjekti zaštite nisu 

adekvatno pripremljeni da zakon provode.

Postojeće razlike u kantonalnim zakonima o oružju dodatno otežavaju uspostavljanje koherentnog i rodno osjetljivog sistema 

zaštite. Iako postojeći zakonski okvir pretpostavlja krivičnu odgovornost kao eliminatorni faktor prilikom dobijanja dozvole za 

nabavku oružja, upitno je u kojoj mjeri je sistem efikasan da hitno odreaguje kada se steknu uslovi da oružije bude oduzeto.

Kako bi primjena kantonalnih zakona o oružju adekvatno odgovorila na izazove zloupotrebe oružja u slučajevima nasilja u porodici, 

neophodno je da se u sve kantonalne zakone uvedu odredbe koje će:

Uskladiti zakone o oružju sa Zakonom o zaštiti od nasilja u porodici i nasilja nad ženama FBIH i istaknuti bezbjedonosni rizik 

nasilja u porodici i nasilja nad ženama za pojedince/ke i širu društvenu zajednicu.

Uvesti jasnu obavezu automatskog privremenog oduzimanja oružja svim licima protiv kojih je pokrenut postupak zbog nasilja 

u porodici ili nad kojima su izrečene zaštitne mjere, do okončanja sudskog postupka i nove procjene rizika.

Uspostaviti jasnu obavezu međuinstitucionalne razmjene podataka, između policije, centara za socijalni rad, tužilaštava i 

zdravstvenih ustanova u svim fazama odlučivanja o dozvolama za oružje.

Predvidjeti redovne provjere psihofizičke sposobnosti za sve vlasnike oružja, uključujući evaluaciju mentalnog zdravlja.

 Propisati kaznene mjere za sve nadležne organe koji ne postupe u skladu s obavezom privremenog oduzimanja oružja, ako 

postoji evidentiran rizik po sigurnost drugih lica.

Osigurati obaveznu obuku službenika koji odlučuju o dozvolama za oružje, kako bi prepoznali obrasce rodno zasnovanog 

nasilja i razumjeli posljedice tolerisanja rizika u porodičnom kontekstu.

U obavezne obuke za podnosioce zahtjeva za izdavanje dozvole za nabavku oružja i oružani list uvrstiti tematske cjeline koje 

će reflektovati opasnost i štetne posljedice nasilja u porodici, kako i činjenicu da zakonski okvir ne ostavlja prostor tolerancije

Ove dopune omogućile bi kantonalnim zakonima da budu u funkciji prevencije nasilja i zaštite života, u skladu s najboljim 

međunarodnim praksama i obavezama koje je BiH preuzela kroz pristupanje evropskim standardima.

Posebnu zabrinutost izaziva činjenica da BiH još uvijek nije uskladila sve zakonodavne akte sa međunarodnim standardima, poput 

Direktive (EU) 2021/555, i da ne postoji centralizovani registar koji bi omogućio efektivnu kontrolu nad posjedovanjem oružja i 

njegovom eventualnom zloupotrebom.

6.1 Unapređenje zakonskog okvira

6. RODNI ASPEKT KONTROLE MALOG ORUŽJA I 

LAKOG NAORUŽANJA

4.2.2 Evropska Unija

Unapređenje prevencije femicida i zloupotrebe oružja usko je povezano sa efikasnom primjenom Zakona o nasilju u porodici i 

nasilja nad ženama, koji je stupio na snagu 14.03.2025., kao i jačanjem usluga podrške žrtvama. Ove mjere su neraskidivo 

povezane s rodnim aspektima kontrole malog oružja i lakog naoružanja, jer efikasna kontrola oružja mora uzeti u obzir rodnu 

dinamiku nasilja i specifične rizike kojima su izložene žene i djevojčice.

Rodni aspekti unapređenja primjene Zakona i usluga podrške u kontekstu kontrole oružja obuhvataju:

Prepoznavanje oružja kao ključnog faktora rizika u rodno zasnovanom nasilju: Zakona o nasilju u porodici i nasilja nad 

ženama FBIH jr jasno definisao  prisustvo malog oružja i lakog naoružanja kao značajan faktor rizika za eskalaciju nasilja i 

femicid. Ovo podrazumijeva obavezno utvrđivanje posjedovanja oružja od strane nasilnika prilikom svake prijave nasilja i 

sveobuhvatne procjene rizika, uz dosljednu primjenu odredbi novog Zakona.

Osiguravanje hitnih i efikasnih mjera zaštite: Zakonske mjere zaštite žrtava moraju biti provođene paralelno sa   brzim i 

efikasnim   mehanizma za privremeno ili trajno oduzimanje oružja nasilnicima, posebno u situacijama sa istorijom nasilja, 

prijetnjama oružjem ili visokim rizikom od smrtnog ishoda. Ovo zahtijeva unapređenu koordinaciju i efikasnu saradnju između 

policije, pravosudnih organa i drugih relevantnih institucija u implementaciji novih zakonskih okvira.

6.2 Unapređenje primjene Zakona o 
nasilju u porodici i nasilja nad ženama i 
usluga podrške

29



II Ciljevi izmjene

1.   UVOD1.3 Metodologija

6.1 Unapređenje zakonskog okvira

6. RODNI ASPEKT KONTROLE MALOG ORUŽJA I 

LAKOG NAORUŽANJA
Razvoj specijalizovanih usluga podrške za žrtve oružanog nasilja: Usluge podrške žrtvama nasilja u porodici i nasilja nad 

ženama moraju biti specijalizovane i senzibilisane za specifične traume i potrebe žrtava koje su pretrpjele prijetnje ili napade 

oružjem, uzimajući u obzir dodatne mehanizme zaštite koje nudi novi Zakon. Ovo uključuje dostupnost psihološke pomoći, 

izradu individualnih sigurnosnih planova i pružanje detaljnih informacija o pravima.  Kao jednu od opcija u pouci i informisanju 

žrtava treba uzeti u obzir i sve informacije   u vezi sa oduzimanjem oružja nasilnicima. Subjekti zaštite se trebaju dodatno 

edukoavti o dostupnim specijaliziranim uslugama za žrtve nasilja u pordici kako bi mogli izvršiti svoju obavezu da ih o 

pravima i uslugama informišu.

Implementacija obavezne specijalizovane obuke za relevantne profesionalce: Policijski službenici, tužioci, sudije, socijalni 

radnici i zdravstveni radnici moraju proći obaveznu i kontinuiranu specijalizovanu obuku o rodnim aspektima nasilja u porodici 

i nasilja nad ženama, uključujući prepoznavanje specifičnih rizika povezanih s oružjem, pravilne procedure postupanja u 

slučajevima oružanog nasilja i dosljednu primjenu svih zakonskih mjera zaštite propisanih novim Zakonom.

Sveobuhvatno podizanje svijesti i edukacija žrtava o pravima: Žrtve nasilja moraju biti sveobuhvatno informisane o svojim 

pravima i dostupnim mehanizmima zaštite prema novom Zakonu i pozitivno pravnom okviru u BIH, uključujući i one koje se 

odnose na oduzimanje oružja nasilnicima. Javne kampanje podizanja svijesti trebaju jasno naglasiti opasnost posjedovanja 

oružja u kontekstu nasilnih odnosa i aktivno ohrabriti žrtve da prijave i ovu činjenicu, uz precizno upućivanje na relevantne 

odredbe novog Zakona.

Jačanje strateške saradnje sa organizacijama civilnog društva i prepoznavanje specijaliziranih usluga: Državne institucije 

trebaju uspostaviti čvrste i održive partnerske odnose sa organizacijama civilnog društva koje pružaju direktnu podršku 

žrtvama nasilja i aktivno rade na kontroli oružja, kako bi se osigurala sveobuhvatna, koordinirana i efikasna zaštita žrtava u 

skladu sa novim zakonskim okvirom i najboljim praksama.

Sistematsko prikupljanje i detaljna analiza rodno razvrstanih podataka: Neophodno je uspostaviti sistematsko prikupljanje i 

detaljnu analizu rodno razvrstanih podataka o svim slučajevima nasilja u porodici i nasilja nad ženama koji uključuju upotrebu 

oružja, kako bi se stekao precizniji uvid u stvarne razmjere problema, identifikovali specifični trendovi i efikasnost primjene 

novog Zakona i postojećih mjera, te na osnovu toga kreirale politike koje su zasnovana na dokazima.

Primjenom Zakona o nasilju u porodici i nasilja nad ženama FBIH, koji je stupio na snagu 14.03.2025., uzimajući u obzir 

sveobuhvatne rodne aspekte kontrole malog oružja i lakog naoružanja, te značajnim jačanjem specijalizovanih i lako dostupnih 

usluga podrške, može se ostvariti značajan napredak u smanjenju rodno zasnovanog nasilja i femicida, te stvoriti sigurnije i 

pravednije okruženje za sve građane.4.2.2 Evropska Unija

Mediji imaju snažan uticaj na oblikovanje javne percepcije femicida i kontrole oružja, ali analiza pokazuje da trenutno izvještavanje 

često doprinosi normalizaciji nasilja. Senzacionalistički naslovi, zanemarivanje rodne perspektive i romantizacija počinilaca 

ubistava stvaraju štetne narative koji umanjuju ozbiljnost femicida i zamagljuju odgovornost sistema.

Potrebno je uspostaviti etičke smjernice za izvještavanje o femicidu, uključujući upotrebu rodno osjetljivog jezika, izbjegavanje 

viktimizacije žrtava i ukazivanje na sistemske propuste koji omogućavaju da do nasilja dođe. Mediji bi trebali aktivnije sarađivati s 

organizacijama civilnog društva i koristiti svoj potencijal za edukaciju javnosti kroz kontinuirane kampanje koje povezuju nasilje nad 

ženama s dostupnošću oružja.

Promjene su već vidljive nakon masovnih protesta i angažmana organizacija civilnog društva, ali su potrebni dosljednost i 

kontinuitet u profesionalnom i odgovornom izvještavanju koje doprinosi prevenciji nasilja i jačanju povjerenja žrtava u institucije.

Kako bi moć medija bila adekvatno iskorištena u unapređenju kontrole malog oružja i lakoga naoružanja, kao i prevencije eskalacije 

nasilja u porodici neophodno je da se poduzmu sljedeći koraci:

Usvojiti i primjenjivati etičke smjernice za izvještavanje o femicidu i nasilju nad ženama, u saradnji sa novinarskim 

udruženjima i organizacijama civilnog društva.

Obučiti novinare o rodno osjetljivom izvještavanju, uključujući upotrebu ispravne terminologije i izbjegavanje viktimizacije 

žrtava.

Sankcionisati  senzacionalističke naslove i glorifikaciju počinilaca, naročito u slučajevima samoubistava nakon femicida.

Uključiti glasove stručnjakinja i aktivistkinja u medijske narative kako bi se kontekstualiziralo nasilje i konstruktivno ukazalo na 

propuste sistema.

Promovisati medijsku pismenost građana kako bi mogli prepoznati štetne medijske prakse i zahtijevati odgovorno 

izvještavanje.

Pokrenuti medijske kampanje koje povezuju posjedovanje oružja s povećanim rizikom za žene, a u saradnji s organizacijama 

civilnog društva i donosiocima odluka.

Podsticati medije da kontinuirano prate slučajeve nasilja, ne samo prilikom tragičnih epiloga, već i kroz konstruktivnu  analizu 

institucionalnih odgovora.

6.3 Poboljšanje medijskog izvještavanja i javne svijesti

Prevencija femicida ne može biti u potpunosti efikasna bez suočavanja s duboko ukorijenjenim sociokulturološkim normama koje 

podržavaju neravnopravne rodne odnose i normalizuju nasilje nad ženama. Patrijarhalne vrijednosti, dominantni koncepti muškosti 

i ideje o "vlasništvu" nad ženama čine plodno tlo za nasilje koje nerijetko eskalira do femicida. U tom kontekstu, posjedovanje 

malog i lakog oružja postaje sredstvo kontrole, prijetnje i zastrašivanja, koje dodatno otežava ženama da se zaštite i napuste 

nasilne odnose.

U društvima u kojima se oružje posmatra kao simbol moći, snage i muškosti, njegova prisutnost u domaćinstvu često se ne 

prepoznaje kao faktor rizika. Nedostatak kritičkog propitivanja rodnih uloga i romantizacija nasilnog ponašanja dodatno umanjuju 

ozbiljnost problema. Femicid u takvom okruženju postaje "posljedica tragične ljubavi" umjesto posljedica sistemskog propusta i 

neadekvatne kontrole opasnog oružja u rukama nasilnih osoba. U postkonfliktnim društvima kao što je društvo u BiH dostupnost 

oružja, legalnog i nelegalnog, kao i razmjere posttraumatskog stresa i loše brige za mentalno zdravlje stanovništva su konstantni 

rizik za žene koji mora da bude osviješten i tretiran na adekvatan način od svih u sistemu kontrole oružja.

Potrebno je uložiti napore u transformaciju društvenih normi koje opravdavaju nasilje i omogućavaju pristup oružju nasilnim 

osobama, kroz:

obrazovne reforme koje uključuju rodnu ravnopravnost i nenasilno rješavanje sukoba;

kampanje koje razotkrivaju štetne stereotipe o muškoj dominaciji i oružju kao simbolu statusa;

aktivno uključivanje muškaraca i dječaka u prevenciju nasilja;

javno problematiziranje opasnosti pristupa oružju u kontekstu porodičnih i partnerskih sukoba.

Mediji, obrazovni sistem, vjerske zajednice i lokalne vlasti moraju preuzeti aktivnu ulogu u suzbijanju društvene tolerancije prema 

nasilju i razbijanju mita o oružju kao neophodnom za ličnu sigurnost. Poseban akcenat treba staviti na edukaciju o štetnim 

efektima prisustva oružja u domaćinstvu, naročito u situacijama gdje postoji istorija nasilja.

1.   UVOD1.3 Metodologija
6. RODNI ASPEKT KONTROLE MALOG ORUŽJA I 

LAKOG NAORUŽANJA

4.2.2 Evropska Unija

6.1 Unapređenje zakonskog okvira

6.4 Preventivno djelovanje na  sociokulturološke faktore koji 
doprinose femicidu

6.5 Međuinstitucionalna saradnja i razmjena podataka

Slučajevi femicida u Bosni i Hercegovini često otkrivaju ozbiljne propuste u komunikaciji i saradnji između institucija koje bi trebale 

štititi žrtve nasilja. Policija, centri za socijalni rad, tužilaštva i sudovi često djeluju izolovano, bez efikasnog sistema razmjene 

informacija o rizicima, prethodnim prijavama nasilja, posjedovanju oružja ili izrečenim mjerama zaštite.

Uspostavljanje funkcionalnih i obaveznih mehanizama za razmjenu podataka o nasilnim počiniocima, uključujući podatke o 

dozvolama za oružje, prethodnim incidentima nasilja i zaštitnim mjerama, od suštinskog je značaja za sprečavanje tragičnih 

ishoda. Time se omogućava pravovremeno djelovanje, sveobuhvatna procjena rizika i koordiniran odgovor svih relevantnih aktera.

Uspješna kontrola malog i lakog oružja, kao i prevencija eskalacije nasilja u porodici, zahtijevaju koordinisanu i dosljednu saradnju 

svih relevantnih institucija – policije, pravosuđa, centara za socijalni rad, zdravstvenih ustanova i nadležnih ministarstava – uz 

primjenu zakonskog okvira u njegovoj cjelovitosti, a ne parcijalno i selektivno. Samo kroz integrisano i međuresorno djelovanje 

moguće je pravovremeno prepoznati rizike, spriječiti zloupotrebu oružja i efikasno zaštititi žrtve nasilja.

6.6 Obuka za organe za provođenje zakona, sudstvo i pružaoce 
socijalnih usluga

Efikasan odgovor na femicid zahtijeva osnažen institucionalni kapacitet i znanje svih aktera koji dolaze u kontakt sa žrtvama 

nasilja. Organi za provođenje zakona, pravosuđe, centri za socijalni rad i zdravstvene ustanove moraju biti obučeni da prepoznaju 

obrasce nasilja koji mogu dovesti do femicida, da pravilno tumače rizike povezane s posjedovanjem oružja, te da djeluju 

koordinirano i u skladu sa zakonom.

Obuka mora uključivati rodno osjetljivu procjenu rizika, postupanje u slučajevima nasilja kada je počinilac naoružan, kao i 

prepoznavanje obrazaca kontrole i prijetnje. Poseban fokus treba staviti na integraciju znanja o femicidu u postojeće programe 

obuke, uključujući stručne prakse, edukaciju i certifikaciju kadrova u pravosuđu i policiji.

6.7 Intervencije u zajednici i programi prevencije

Lokalne zajednice imaju ključnu ulogu u ranom prepoznavanju i sprečavanju nasilja, naročito u kontekstu porodičnih i partnerskih 

odnosa u kojima prijetnja može brzo eskalirati do femicida. Odgovornost za izgradnju sigurnog i podržavajućeg okruženja ne 

pripada isključivo institucijama – to je kolektivna obaveza svih članova zajednice, od pojedinaca do formalnih i neformalnih aktera.

Svaki pojedinac ima odgovornost da ne zatvara oči pred nasiljem, da reaguje kad primijeti znake uznemiravanja, kontrole ili prijetnje 

– posebno ako zna da se u domaćinstvu nalazi oružje.

Postojeći zakoni o oružju u Bosni i Hercegovini ne osiguravaju efikasnu prevenciju femicida, jer ne prepoznaju u potpunosti 

specifične rizike koje posjedovanje oružja predstavlja u kontekstu nasilja nad ženama. Velike razlike između kantonalnih propisa, 

odsustvo rodno osjetljivih odredbi, kao i nedovoljno usklađivanje s međunarodnim standardima, onemogućavaju koordiniran i 

pravovremen institucionalni odgovor. Femicid još uvijek nije zakonski definisan kao posebno krivično djelo niti prepoznat kao 

ozbiljna prijetnja društvenom poretku i sigurnosti, što dodatno otežava prikupljanje podataka i oblikovanje preventivnih politika.

II Ciljevi izmjene

1.   UVOD1.3 Metodologija

6.1 Unapređenje zakonskog okvira

6. RODNI ASPEKT KONTROLE MALOG ORUŽJA I 

LAKOG NAORUŽANJA

1. NEADEKVATAN ZAKONSKI OKVIR POVEĆAVA RIZIK OD FEMICIDA

2. POSJEDOVANJE ORUŽJA OD STRANE NASILNIH PARTNERA POVEĆAVA 

SMRTNU PRIJETNJU ŽENAMA

3. MEDIJSKO IZVJEŠTAVANJE ČESTO NORMALIZUJE NASILJE I FEMICID

4. POSTOJI ZNAČAJAN NEISKORIŠTEN POTENCIJAL ZA PROMJENE

Prijavljivanje nasilja ne smije biti shvaćeno kao miješanje u tuđe odnose, već kao moralna i građanska dužnost koja može spasiti 

život. Edukacija pojedinaca o rodnoj ravnopravnosti, nenasilnoj komunikaciji i prepoznavanju dinamike moći u odnosima je osnov 

prevencije.

Profesionalci – uključujući prosvjetne radnike, ljekare, policijske službenike, socijalne radnike i predstavnike lokalne uprave – imaju 

posebnu odgovornost da djeluju stručno, etično i proaktivno. Njihova dužnost nije samo postupanje po prijavi, već i prepoznavanje 

rizičnih situacija, reagovanje u skladu s propisima i upućivanje žrtava na adekvatnu zaštitu. Profesionalci moraju biti obučeni da 

razumiju rodno zasnovano nasilje i specifične prijetnje koje proizlaze iz prisustva malog i lakog oružja.

Obrazovne institucije, mediji, vjerske zajednice, mjesne zajednice i kulturne institucije imaju društvenu obavezu da aktivno 

doprinose prevenciji nasilja, umjesto da ga prešutno tolerišu ili normalizuju. Njihova uloga je neprocjenjiva u stvaranju kulture 

nenasilja kroz edukaciju, informisanje i osnaživanje građana – posebno žena, mladih i marginalizovanih grupa. Promocija 

nenasilnih obrazaca ponašanja, rodne ravnopravnosti i kritičko propitivanje stereotipa o muškoj dominaciji i oružju ključni su 

elementi te odgovornosti.

Lokalne intervencije koje uključuju sve aktere zajednice – od građana do institucija – mogu doprinijeti stvaranju okruženja u kojem 

je nasilje neprihvatljivo, a podrška dostupna. Takve intervencije treba budu sistematizovane i da uključuju:

Edukativne programe o rodnoj ravnopravnosti i nenasilnim oblicima rješavanja sukoba.

Psihosocijalnu podršku porodicama koje su izložene riziku.

Specifične preventivne programe za muškarce i dječake, usmjerene na razvijanje empatije, odgovornosti i alternativnih modela 

muškosti.

Lokalne protokole i krizne planove koji omogućavaju brzo djelovanje kada postoji prijetnja nasilja – naročito u domaćinstvima 

gdje postoji legalno ili ilegalno oružje.

Podršku i osnaživanje žrtava nasilja da prijave zlostavljanje, bez straha od stigmatizacije ili neadekvatnog odgovora sistema.

Uspostavljanje kulture odgovornosti – lične, profesionalne i društvene – ključno je za dugoročne promjene. Kada zajednica jasno 

pošalje poruku da je svaki oblik nasilja neprihvatljiv, a oružje u rukama nasilnika neprihvatljiv rizik, tada se otvara prostor za stvarnu 

zaštitu života i dostojanstva žena.

7.1 Sažetak ključnih nalaza

7. ZAKLJUČAK

Analiza slučajeva jasno pokazuje da je prisustvo oružja u domaćinstvu direktno povezano s povećanjem smrtonosnih ishoda u 

nasilju nad ženama. Nedostatak obavezne procjene rizika pri izdavanju dozvola za oružje, kao i sporost u oduzimanju oružja 

nasilnim osobama, predstavlja ozbiljan sistemski propust.

Mediji u BiH često koriste senzacionalistički i rodno neosjetljiv jezik prilikom izvještavanja o slučajevima femicida. Umjesto da 

ukazuju na strukturalne probleme, mnogi članci romantiziraju nasilje, opravdavaju počinioce ili prešućuju prethodne obrasce 

zlostavljanja. Ovakvo izvještavanje doprinosi kulturi nekažnjivosti i slabi podršku javnosti za sistemske promjene.

Postoje pozitivni primjeri koji pokazuju da su promjene moguće. Novi Zakon o zaštiti od nasilja u porodici i nasilja nad ženama  u 

FBiH i angažovani medijski pristupi u pojedinim slučajevima svjedoče o potencijalu za transformaciju. Ključ za uspjeh je sistemsko 

djelovanje, jačanje kapaciteta i uvođenje obaveznih standarda i procedura koji prepoznaju rodnu dimenziju nasilja.

Prevencija femicida i efikasna kontrola malog i lakog oružja zahtijevaju strateški, međuresorni i rodno osjetljiv pristup koji integriše 

zakonodavne, institucionalne i društvene mehanizme. Nalazi ove analize ukazuju na jasnu potrebu za hitnim djelovanjem u pravcu 

zatvaranja zakonskih praznina, jačanja institucionalnih kapaciteta i transformacije društvenih normi koje tolerišu nasilje i glorifikuju 

oružje kao simbol moći.

Kao put naprijed, preporučuje se usvajanje sveobuhvatnog seta mjera koje bi omogućile   unapređenje rodno osjetljive kontrole 

malog oružja i lakog naoružanja i prevenciju eskalacije nasilja nad ženama:

1.   UVOD1.3 Metodologija
6. RODNI ASPEKT KONTROLE MALOG ORUŽJA I 

LAKOG NAORUŽANJA

4.2.2 Evropska Unija

ZAKONODAVNE IZMJENE I HARMONIZACIJA

EFIKASNIJU INSTITUCIONALNU SARADNJU

JAČANJE PREVENTIVNIH MEHANIZAMA

OBUKA I IZGRADNJA KAPACITETA

PROMJENA DRUŠTVENIH NORMI

UNAPREĐENJE ODGOVORNOG MEDIJSKOG IZVJEŠTAVANJA

6.1 Unapređenje zakonskog okvira

7.2 Put naprijed: Preporuke za unapređenje prevencije 
femicida i kontrole malog oružja i lakog naoružanja

6.7 Intervencije u zajednici i programi prevencije

Uskladiti sve kantonalne zakone o oružju s međunarodnim standardima, posebno s Direktivom (EU) 2021/555.

Unaprijediti propisanu obavezu procjene rizika prije izdavanja i pri obnavljanju dozvola za oružje na način da se posebna 

pažnja posveti istoriji nasilja u porodici

Uspostaviti obavezne protokole za razmjenu podataka između policije, pravosuđa, socijalnih službi i zdravstvenih ustanova.

Razviti jedinstveni registar vlasnika oružja, povezan s bazama podataka o nasilnim ponašanjima i izrečenim mjerama zaštite.

Uvesti automatsko privremeno oduzimanje oružja u svim slučajevima nasilja u porodici i kada postoji mjera zabrane prilaska.

Osigurati redovnu psihosocijalnu evaluaciju osoba koje posjeduju oružje, naročito u domaćinstvima u kojima postoji istorija 

nasilja.

Organizovati obavezne, rodno osjetljive obuke za policiju, tužilaštva, sudove i socijalne radnike u vezi s rizicima povezanim s 

oružjem.

Uključiti edukaciju o femicidu i rodno zasnovanom nasilju u redovne profesionalne treninge službenika.

U obaveznim obukama za podnosioce zahtjeva za nabavku oružja i oružani list posebnu pažnju posvetiti prevenciji nasilja u 

porodici i femicida.

Pokrenuti dugoročne medijske i obrazovne kampanje koje dekonstruišu štetne rodne stereotipe, promovišu nenasilnu 

komunikaciju i ističu opasnosti prisustva oružja u domu.

Aktivno uključiti muškarce i dječake u preventivne programe i javne kampanje.

Razviti etičke smjernice za medije u saradnji s novinarskim udruženjima.

Promovisati rodno osjetljivo, edukativno i analitičko izvještavanje koje ističe sistemske propuste i kontekst femicida.

Primjena ovih preporuka predstavlja ne samo tehnički zadatak, već i duboko političko i društveno opredjeljenje za zaštitu života 

žena i izgradnju sigurnijeg društva u kojem je nasilje, u svim svojim oblicima, neprihvatljivo i nedopustivo.

33



II Ciljevi izmjene

1.   UVOD1.3 Metodologija

INICIJATIVA ZA IZMJENU ZAKONA O ORUŽJU I MUNICIJI 
ZENIČKO-DOBOJSKOG KANTONA

ANEKS I: INICIJATIVA ZA IZMJENU ZAKONA O 

ORUŽJU I MUNICIJI ZENIČKO -DOBOJSKOG KANTONA

Uzimajući u obzir povećan broj slučajeva nasilja u porodici u Bosni i Hercegovini, uključujući i slučajeve sa smrtnim ishodima 

(femicid), te utvrđenu vezu između posjedovanja malog i lakog oružja i povećanog rizika za žene žrtve nasilja, predlaže se izmjena i 

dopuna Zakona o oružju i municiji Zeničko-dobojskog kantona kako bi isti uveo jasne rodno osjetljive odredbe.

Ova inicijativa temelji se na obavezama BiH iz međunarodnih instrumenata, poput Istanbulske konvencije i Direktive (EU) 2021/555, 

kao i na nacionalnim strategijama za kontrolu malog i lakog oružja i zaštitu od nasilja u porodici.

I OSNOV ZA PODNOŠENJE INICIJATIVE

II CILJEVI IZMJENE

Prevencija zloupotrebe oružja u slučajevima nasilja u porodici i partnerskim odnosima.

Zaštita žena i djece u situacijama povećanog rizika.

Usklađivanje kantonalnog zakonodavstva s međunarodnim i domaćim obavezama.

Uvođenje rodno osjetljive procjene rizika u postupke odlučivanja o oružanim dozvolama.

III PREDLOŽENE IZMJENE ZAKONA

Član 8. (Opći i posebni uslovi za izdavanje odobrenja za nabavljanje oružja fizičkom licu)

(1) Nadležna policijska stanica izdat će fizičkom licu odobrenje za nabavljanje oružja ukoliko ispunjava opće i posebne uslove.

(2) Opći uslovi za izdavanje odobrenja za nabavljanje oružja su:

a) da je lice navršilo 21 godinu života,
b) da ima opravdani razlog za nabavljanje oružja,

c) da lice nije osuđivano za krivično djelo, odnosno da se protiv lica ne vodi istraga ili krivični postupak, osim za krivična djela protiv 
bezbjednosti javnog saobraćaja,

d) da u posljednje dvije godine lice nije kažnjeno za prekršaj protiv javnog reda i mira sa elementima nasilja: učestvovanje u tuči, 

zlostavljanje ili fizički napad na drugog; izazivanje tuče, zlostavljanja ili fizičkog napada na drugog; narušavanje javnog reda i mira 
naročito drskim ponašanjem; ugrožavanje sigurnosti; izazivanje osjećaja ugroženosti druge osobe, prijetnjom da će napasti na život ili 

tijelo; pucanje iz vatrenog oružja; odnosno za prekršaj propisan ovim zakonom ili za prekršaj sa elementima nasilja propisan drugim 
zakonom, kao i za vrijeme dok se protiv tog lica vodi postupak za takve prekršaje,

e) da ne postoje okolnosti kao što su češće i prekomjerno uživanje alkohola, narkotičkih ili drugih omamljujućih sredstava, poremećeni 

porodični, susjedski odnosi, sukobi s okolinom, agresivno i ekscesno ponašanje, te drugi poremećaji u ponašanju, teže disciplinske 
povrede propisa o lovstvu ili sportskom streljaštvu počinjene u posljednje dvije godine, i druge okolnosti koje ukazuju da bi oružje 

moglo biti zloupotrijebljeno.
(3) Posebni uslovi za izdavanje odobrenja za nabavljanje oružja su:

a) da je lice zdravstveno sposobno za držanje i nošenje oružja,

b) da raspolaže tehničkim znanjem i vještinom za pravilno rukovanje oružjem i da poznaje propise koji se odnose na držanje i nošenje 
oružja,

c) da ima uslove za siguran smještaj i čuvanje oružja.
(4) Izuzetno, od stava (2) tačka a) ovog člana, odobrenje za nabavljanje ličnog oružja može se izdati licima iz člana 1. stav (2) ovog 

zakona sa navršenih 18 godina života i licima koja su prema posebnim propisima ovlaštena držati i nositi oružje, članovima sportskih 

streljačkih organizacija koji se aktivno natječu u streljaštvu i licima sa položenim lovačkim ispitom, kao i zaposlenicima agencija za 
zaštitu ljudi i imovine i pravnih lica sa organizovanom unutrašnjom službom za zaštitu ljudi i imovine na poslovima fizičke zaštite ili 

poslovima odgovornog lica.

II Ciljevi izmjene

1.   UVOD1.3 Metodologija

INICIJATIVA ZA IZMJENU ZAKONA O ORUŽJU I MUNICIJI 
ZENIČKO-DOBOJSKOG KANTONA

ANEKS I: INICIJATIVA ZA IZMJENU ZAKONA O 

ORUŽJU I MUNICIJI ZENIČKO -DOBOJSKOG KANTONA

I OSNOV ZA PODNOŠENJE INICIJATIVE

II CILJEVI IZMJENE

Član 9c. (Dokazi o tehničkom znanju za pravilno rukovanje vatrenim oružjem i poznavanju propisa koji se odnose na nabavljanje, 

držanje i nošenje vatrenog oružja)

(1) Ispunjavanje uslova iz člana 8. stav (3) tačka b) ovog zakona podnosilac zahtjeva dokazuje:
a) za oružje kategorije B – potvrdom o osposobljenosti za pravilno rukovanje, držanje i nošenje oružja koju izdaje Komisija za ocjenu 

osposobljenosti za pravilno rukovanje, držanje i nošenje oružja, koju na prijedlog policijskog komesara imenuje ministar Ministarstva.
b) izuzetno, postojanje uslova iz člana 8. stav (3) tačka b) ovog zakona, dokazuje se:

1. za lica iz člana 1. stav (2) ovog zakona za vrijeme aktivne službe ili nakon odlaska u penziju potvrdom o zaposlenju, odnosno 

potvrdom o prestanku radnog odnosa zbog ispunjavanja uslova za penziju;
2. za bivše pripadnike oružanih snaga Republike Bosne i Hercegovine (ARBiH, HVO, HOS-a i MUP-a RBiH i HZHB), potvrdom o 

pripadnosti oružanim snagama;
3. za pripadnike bivše Vojske Federacije Bosne i Hercegovine, odnosno profesionalne pripadnike Oružanih snaga Bosne i 

Hercegovine, potvrdom o pripadnosti oružanim snagama;

4. za lica sa završenom obukom za obavljanje poslova fizičke zaštite ili poslova odgovornog lica u agencijama za zaštitu ljudi i 
imovine ili unutrašnjim službama za zaštitu ljudi i imovine, certifikatom o završenoj obuci,

5. za lica koja su imala registrovano vatreno oružje, potvrdom/uvjerenjem nadležne policijske stanice kod koje je imalo registrovano 
oružje.

(2) Program obuke, sastav, način rada, osposobljavanja i ocjene osposobljenosti za rukovanje vatrenim oružjem, te troškove rada 

komisija iz stava (1) tačka a) ovog člana i člana 9. stav (8) ovog zakona na prijedlog policijskog komesara donosi i utvrđuje ministar 
Ministarstva.

Predložena dopuna člana 8 stav (2) nova tačka:

U članu 8 stav (2) dodaje se tačka f) koji glasi:

 f) da protiv lica nije izrečena zaštitna mjera zbog nasilja u porodici, niti je pravosnažno osuđeno za krivična djela nasilja u 

porodici ili rodno zasnovanog nasilja.

U slučaju da se protiv lica vodi krivični ili prekršajni postupak za navedena djela, postupak odlučivanja o zahtjevu za 

izdavanje odobrenja za nabavljanje, držanje ili nošenje oružja se obustavlja do pravosnažnog okončanja postupka.

Nadležna policijska stanica je dužna pribaviti i uzeti u obzir podatke iz evidencija centara za socijalni rad, sudova, 

tužilaštava i drugih relevantnih institucija o postojanju nasilja u porodici prilikom odlučivanja o zahtjevu.

Predložena dopuna člana 9c – Novi stav (3):

U članu 9c iza stava (2)  dodaje se novi stav (3), koji glasi:

(3) Program obuke iz stava (2) ovog člana mora uključivati edukaciju o rodno zasnovanom nasilju, posljedicama nasilja u 

porodici, obavezama nosilaca oružja u kontekstu zaštite ljudskih prava, te rodno osjetljiv pristup upotrebi oružja. Ministar 
Ministarstva unutrašnjih poslova će na prijedlog policijskog komesara, u saradnji sa nadležnim organima i stručnjacima 

iz oblasti ljudskih prava i zaštite od nasilja u porodici, donijeti pravilnik kojim se uređuje sadržaj i metodologija ove 

edukacije.

Te se član 29. i član 37 ovog zakona mjenjaju u skladu sa izmjenom člana 8 stav (2), tačka f).

Član 12. (Oružni list)

(1) Za držanje i nošenje oružja kategorije B, nadležna policijska stanica fizičkom licu izdaje oružni list.

(2) Vlasnik oružja dužan je, kada drži ili nosi oružje, imati uz sebe oružni list izdat za to oružje i na zahtjev policijskog službenika i 
drugog ovlaštenog službenog lica Ministarstva, omogućiti uvid u to oružje i oružni list.

(3) Izdavanje oružnog lista ne može se odbiti licu kome je izdato odobrenje za nabavljanje oružja, osim u slučajevima predviđenim ovim 
zakonom.

(4) Na isto lovačko ili sportsko oružje mogu se izdati oružni listovi i potvrde o prijavi za najviše tri lica.

(5) Oružni list izdaje se sa rokom važenja od 10 godina.
(6) Vlasnik oružja može, u roku od 60 dana prije isteka roka važenja oružnog lista, podnijeti zahtjev za produženje važenja oružnog lista 

nadležnoj policijskoj stanici, uz koji prilaže dokaze da je oružje ispravno, da ispunjava uslov u pogledu zdravstvene sposobnosti za 
držanje i nošenje oružja, a za lovačko i sportsko oružje i dokaz da je član lovačke i streljačke organizacije. Nadležna policijska stanica 

utvrđuje da li imalac oružja ispunjava uslove propisane u članu 8. stav (2) tačke b), c), d) i e) ovog zakona.

(7) Imalac oružja dužan je oružje, municiju i oružni list predati nadležnoj policijskoj stanici ukoliko ne ispuni uslove ili ne podnese 
zahtjev za produženje važenja oružnog lista u roku iz stava (6) ovog člana. 

...

II Ciljevi izmjene

1.   UVOD1.3 Metodologija
ANEKS I: INICIJATIVA ZA IZMJENU ZAKONA O 

ORUŽJU I MUNICIJI ZENIČKO -DOBOJSKOG KANTONA

I OSNOV ZA PODNOŠENJE INICIJATIVE

II CILJEVI IZMJENE

INICIJATIVA ZA IZMJENU ZAKONA O ORUŽJU I MUNICIJI 
ZENIČKO-DOBOJSKOG KANTONA

Predložena dopuna člana 8 stav (2) nova tačka:

Predložena dopuna člana 12 – izmjena stava (5):

U članu 12  stav (5) se mjenja i glasi: 

(5) Oružni list izdaje se sa rokom važenja od 5 godina, uz periodičnu provjeru ispunjenosti uslova na 12 mjeseci.

(8) Nadležna policijska stanica je obavezna u roku od 60 dana donijeti rješenje o oduzimanju oružja, municije i oružnog lista, te 

postupiti u skladu sa članom 37. ovog zakona.
(9) Obrazac i sadržaj obrasca oružnog lista, na prijedlog policijskog komesara, propisuje ministar Ministarstva.

(10) Odobrenje za držanje trofejnog oružja izdaje se sa trajnim rokom važenja.
(11) Protiv rješenja o oduzimanju iz stava (8) ovog člana može se izjaviti žalba policijskom komesaru u roku od 15 dana od dana 

prijema rješenja i protiv rješenja po žalbi se može voditi upravni spor.

IV OČEKIVANI REZULTATI

Predložene izmjene i dopune Zakona o nabavljanju, držanju i nošenju oružja i municije Zeničko-dobojskog kantona imaju za cilj 

ostvarenje sljedećih rezultata:

Smanjenje rizika od femicida i drugih teških oblika nasilja u porodici, kroz uvođenje strožijih kriterija za izdavanje dozvola za 

oružje, posebno u slučajevima gdje postoji historija nasilja u porodici ili partnerskim odnosima.

Unapređenje međuinstitucionalne saradnje u prevenciji nasilja, putem jasnije definisanih obaveza i procedura razmjene 

informacija između policije, centara za socijalni rad, pravosuđa i zdravstvenih ustanova, s ciljem pravovremenog djelovanja u 

kriznim situacijama.

Veća pravna sigurnost za žene žrtve nasilja, kroz normativno prepoznavanje rizika koje oružje predstavlja u kontekstu nasilja, 

te omogućavanje preventivnog oduzimanja oružja i zabrane njegovog posjedovanja u slučajevima prijavljenog nasilja.

Usklađivanje zakonodavstva sa međunarodnim konvencijama i standardima, uključujući Istanbulsku konvenciju, Konvenciju o 

eliminaciji svih oblika diskriminacije žena (CEDAW), kao i relevantne preporuke UN-ovih tijela i regionalnih mehanizama za 

ljudska prava, čime se jača odgovornost države u zaštiti žena od nasilja.

